
ПРАДМОВА
Сёлета, у 100-ю гадавіну з’яўлення ў Беларусі першых 

скаўтаў і ў 20-ю гадавіну з’яўлення ў Беларусі Аб’яднання 
каталіцкіх скаўтаў, мы радуемся і ганарымся, што падрыхта-
ваны Цырыманіял каталіцкіх скаўтаў і скаўтак на беларускай 
мове.

Праз цырымоніі лёгка прасачыць этапы развіцця хлопчы-
ка ад далікатнай лапкі да сталага мужчыны, скаўта Пагоні 
RS, ці дзяўчынкі ад ахвотні цы да скаўткі Пагоні RS.

Можна смела сцвярджаць, што Цырыманіял змяшчае ў 
сабе галоўныя мэты скаўцкай педагогікі і прынцыпы скаўц-
кага руху. Іншымі словамі, прачытаўшы Цырыманіял, кожны 
чалавек можа зразумець, да чаго імкнуцца скаўты ў сваім 
развіцці і служэнні.

Мы жадаем усім ваўчанятам і божым кароўкам, скаўтам 
і скаўткам, вандроўнікам і правадніцам, а таксама ўсім шэ-
фам заўсёды памятаць пра тыя Абяцанні, якія яны скла дуць, 
пра тыя абавязкі і пра той шлях, які яны выберуць на ўсё 
жыццё, маючы досвед скаўцкай сям’і. І няхай у гэтым нам 
дапаможа Пан Бог усемагутны і Марыя, Каралева скаўтаў. 

Генеральны камісар каталіцкіх скаўтаў у Беларусі

НАЛЕЖНАЕ ЎЖЫВАННЕ ЦЫРЫМАНІЯЛА
Хлопцы і дзяўчаты
Большасць цырымоній апісана для хлопцаў. Дастат-

кова проста змяніць у тэксце мужчынскі род на жа-
ночы, каб выкарыстоўваць цырымоніі для дзяўчат. Вы-
ключэнне складаюць тэксты, прызначаныя выключна 
для адной або другой галіны скаўтынгу.

Скаўцкая форма
Кожны шэф павінен сачыць за тым, каб давераныя 

яму ваўчаняты ці божыя кароўкі, скаўты ці скаўткі, ван-
дроўнікі ці правадніцы, а таксама шэфы адзінак насілі 
форму і адзнакі ў адпаведнасці з правіламі, вызнача-
нымі гэтым Цырыманіялам, без дадаткаў або зменаў.

Цырымоніі
Скаўцкія цырымоніі з’яўляюцца кароткімі і зразу-

мелымі. Яны павінны праводзіцца ўрачыста, жвава 
і з захапленнем.

Цырымоніі трэба рыхтаваць. Тэксты павінны завуч-
вацца на памяць і чытацца гучна і выразна, каб усе іх 
добра чулі.

Адзенне для летніка і гульняў
У гэтым пытанні кожны шэф павінен кіравацца 

разважлівасцю і здаровым розумам. У залежнасці ад 
запланаваных мерапрыемстваў і надвор’я, ён можа 
папрасіць скаўтаў ці скаўтак апрануць адпаведную во-
пратку. Пры гэтым неабходна імкнуцца прапанаваць 
аднолькавую для ўсёй сваёй адзінкі форму адзення, 
якая б суадносілася са скаўцкім стылем і духам.

ПРЫНЦЫПЫ 
ФЕДЭРАЦЫІ ЕЎРАПЕЙСКАГА СКАЎТЫНГУ 
(для хлопцаў)

1. Абавязкі скаўта пачынаюцца дома.
2. Верны сваёй Бацькаўшчыне, скаўт выступае за адзіную 

і братэрскую Еўропу.
3. Як сын хрысціянства, скаўт ганарыцца сваёй верай: ён 

працуе, каб усталяваць Валадарства Хрыста ва ўсім 
сваім жыцці і навакольным свеце.

СКАЎЦКІ ЗАКОН
1. Скаўт дбае пра свой гонар, каб заслужыць давер.
2. Скаўт верны сваёй краіне, сваім бацькам, сваім шэфам 

і сваім падначаленым.
3. Скаўт служыць свайму бліжняму і дапамагае яму на 

шляху да Бога.
4. Скаўт — сябар для ўсіх і брат для кожнага іншага скаўта.
5. Скаўт ветлівы і высакародны.
6. Скаўт бачыць у прыродзе Божае стварэнне: ён шануе 

расліны і жывёлаў.
7. Скаўт паслухмяны і кожнае заданне выконвае да канца.
8. Скаўт валодае сабой: ён усміхаецца і спявае, нават калі 

яму цяжка.
9. Скаўт ашчадны і ўважліва абыходзіцца з дабром іншага.
10. Скаўт чысты ў сваіх думках, словах і ўчынках.

ПРЫНЦЫПЫ 
ФЕДЭРАЦЫІ ЕЎРАПЕЙСКАГА СКАЎТЫНГУ 
(для дзяўчат)

1. Абавязкі скаўткі пачынаюцца дома.
2. Верная сваёй Бацькаўшчыне, скаўтка выступае за адзі-

ную і братэрскую Еўропу.
3. Як дачка хрысціянства, скаўтка ганарыцца сваёй ве-

рай: яна працуе дзеля ўсталявання Валадарства Хрыс-
та ва ўсім сваім жыцці і навакольным свеце.

СКАЎЦКІ ЗАКОН
1. Скаўтка дбае пра свой гонар, каб заслужыць давер.
2. Скаўтка верная сваёй краіне, сваім бацькам, сваім 

шэфам і сваім падначаленым.
3. Скаўтка служыць свайму бліжняму і дапамагае яму на 

шляху да Бога.
4.  Скаўтка — сяброўка для ўсіх і сястра для кожнай іншай 

скаўткі.
5. Скаўтка ветлівая і высакародная.
6. Скаўтка бачыць у прыродзе Божае стварэнне: яна ша-

нуе расліны і жывёлаў.
7. Скаўтка паслухмяная і кожнае заданне выконвае да 

канца.
8. Скаўтка валодае сабой: яна ўсміхаецца і спявае, нават 

калі ёй цяжка.
9. Скаўтка ашчадная і ўважліва абыходзіцца з дабром 

іншага.
10. Скаўтка чыстая ў сваіх думках, словах і ўчынках.

АГУЛЬНЫЯ АДЗНАКІ РУХУ
■ Крыж руху: чырвоны крыж з васьмю вострымі кан-
цамі (мальтыйскі крыж), дапоўнены кветкай жоўтай 

лілеі і размешчаны на фоне колеру 
адзення (бэжавым або цёмна-сінім).

Прышываецца пасярэдзіне левай кі-
шэ ні кашулі або на тым жа месцы на 
світэры.

Восем вострых канцоў крыжа сімвалі-
зуюць восем благаслаўленняў. Лілею но-
сяць усе скаўты свету. На старых мапах 
ёю пазначалі поўнач — гэта значыць кіру-
нак, якога неабходна прытрымлівацца.

■ Нашыўка галіны: цёмна-сіняя нашыўка з залаці-
стым надпісам «КАТАЛІЦКІЯ СКАЎТЫ» або «КАТАЛІЦКІЯ 
СКАЎТКІ».

■ Нашыўка дружыны: жоўтымі літарамі на цём-
на-сінім фоне пішацца нумар дружыны (няцотны для 
скаўтаў і цотны для скаўтак), назва мясцовасці, за якой 
ідзе абрэвіятура ФЕС і імя апекуна дружыны. Можна 
мець толькі адну нашыўку.

Нашыўка дружыны замаўляецца цэнтралізавана, 
каб быў захаваны адзіны фармат для ўсіх адзінак. Яна 
нашываецца пад швом рукава на правым плячы. Вог-
нішчы, колы, каманды харугваў і штандараў, нацыя-
нальныя каманды носяць адпаведныя нашыўкі.

■ Герб штандара: носіцца на правым рукаве, прышы-
ваецца адразу пад нашыўкай дружыны.

■ Хустка дружыны: трохкутная, аднаго колеру з абля-
моўкай шырынёй 2 см іншага колеру або з 2-ма ці 3-ма 
вузкімі аблямоўкамі.

Яе носяць на каўнеры кашулі.

■ Іншыя хусткі:
▪ квадратная хустка каралеўскага сіняга колеру, якая 
мае на сваім канцы кола з 12-ці зорак і прызначаная 
для Генеральных камісараў і старшыні сябраў федэ-
ральнай нацыянальнай каманды;

▪ квадратныя пунсовыя хусткі носяць правадніцы;
▪ квадратныя карычневыя хусткі носяць вандроўнікі;
▪ цёмна-сінія хусткі прызначаны для вольных коп’яў.

Ваўчаняты і іх шэфы, скаўты і вандроўнікі носяць 
нашыўку «КАТАЛІЦКІЯ СКАЎТЫ».

Божыя кароўкі і іх шэфы, скаўткі і правадніцы но-
сяць нашыўку «КАТАЛІЦКІЯ СКАЎТКІ».

Яна носіцца непасрэдна над правай кішэняй кашулі 
або на тым жа месцы на світэры.

Шэфы, якія скончылі курсы 3-й ступені, носяць ад-
мысловыя хусткі: 
▪  шэфы шэрага адгалінавання носяць шэрыя хусткі;
▪ шэфы жоўтага адгалінавання носяць жоўтыя хусткі;
▪ шэфы зялёнага адгалінавання носяць зялёныя хусткі;
▪ шэфы чырвонага адгалінавання носяць чырвоныя 
хусткі.

■ Спражка на рэмень: металічная, 
з крыжам руху.

■ Адзнакі нацыянальных і міжнародных летнікаў, 
вандровак, гульняў і іншых мерапрыемстваў носяцца 
на сярэдзіне правай кішэні да 31 снежня таго года, у які 
адбылася дадзеная падзея.

■ Гузік для хусткі: вузел, зроблены са ску-
ранога шнурка, скручанага адпаведным 
чынам.

Шэфы, якія паспяхова скончылі курсы 
3-й ступені, носяць гузік, скручаны ўдвая.

■ Драўляная адзнака: шэфы, якія паспя-
хова скончылі курсы 3-й ступені, носяць 
дзве трэскі, прымацаваныя да скуранога 
шнурка. 

Тры трэскі носяцца дыпламаванымі 
шэфамі летніка.

ВАЎЧАНЯТЫ

АДЗЕНН Е ВАЎЧАНЯТА Ў
Берэт, блакітная кашуля з кароткімі рукавамі, цём-

на-сінія шорты, цёмна-сінія гольфы, цёмна-сіні світэр 
з круглым выразам горла, які носіцца навыпуск. Для 
ўрачыстых мерапрыемстваў могуць спатрэбіцца белыя 
гольфы.

АДЗНАКІ ВАЎЧАНЯТАЎ
■ Адзнака Абяцання (ваўчаня на берэце): галава ваўка 

выткана чырвонымі ніткамі на блакітным 
фоне, паміж вушамі ваўка змешчаны іні-
цыялы руху. Гэты знак носіцца спераду 
пасярэдзіне берэта з дня складання Абя-
цання.

■ Гальштук дружыны: на доўгім канцы дадаткова за-
вязваецца адзін вузел.

■ Нашыўка чарады: указвае на колер чарады, носіцца 
на світэры і на кашулі пад левым плечавым швом.

■ Колеры чарады: (у парадку стварэння) белы, шэры, 
чорны, карычневы. Толькі гэтыя чатыры колеры могуць 
выкарыстоўвацца для азначэння розных чародаў ад-
ной зграі.

■ Зоркі: серабрыстыя, першая зорка 
носiцца на берэце справа ад нашыўкі 
Абяцання, а другая — злева.

■ Адзнакі ўмеласцяў: надаюцца пасля 
другой зоркі. Носяцца на правым рукаве 
па дзве ў радзе. Верхні рад пачынаецца з 
водступам 1 см уніз ад герба мясцовасцi.

Першая зорка

Берэт

Блакітная кашуля

Нашыўка дружыны

Герб мясцовасцi

Адзнакі ўмеласцяў

Нашыўка 
«КАТАЛІЦКІЯ 
СКАЎТЫ»

Скураны рэмень 
са спражкай ФЕС

Адзнака Абяцання

Другая зорка

Гальштук дружыны

Вузел

Нашыўка чарады

Стужкі чарадовага

Тканы крыж руху

Цёмна-сінія шорты 

Цёмна-сінія гольфы

■ Размяшчэнне адзнакаў умеласцяў: пачынаючы 
з белай нашыўкі («Пану Богу найперш служыць!»), 
пасля неабходна чаргаваць: дзве каляровыя адзнакі 
ўмеласці, адна белая, дзве каляровыя і г. д. Каляровыя 
адзнакі ўмеласцяў рыхтуюць ваўчаня да выканання 
функцый у будучыні.

■ Нашыўка чарадовага: дзве палоскі залаціста-жоўта-
га колеру 15 см даўжынёй і 1 см шырынёй прышыва-
юцца пад нашыўкай чарады. Палоскі размяшчаюцца 
на адлегласці 3 см адна ад адной. Іх уручае шэф адзін-
кі ў дзень прыняцця функцыі. Намеснік чарадовага 
носіць адну палоску.

ЗАКОН ЗГРАІ
Ваўчаня слухае старэйшага ваўка.
Ваўчаня не слухае сябе самога.

ЗАКОН ВАЎЧАНЯЦІ
1. Ваўчаня думае ў першую чаргу пра іншых.
2. Ваўчаня трымае вочы і вушы адкрытымi.

3. Ваўчаня заўсёды чыстае.
4. Ваўчаня заўсёды гаворыць праўду.

5. Ваўчаня заўсёды вясёлае.

КЛІЧ ВАЎЧАНЯТАЎ
З усіх сілаў!

ГАЛОЎНЫ ПРЫНЦЫП ДЖУНГЛЯЎ
Я i ты адной крыві.

АПЯКУН ВАЎЧАНЯТАЎ
Святы Францішак Асізскі.

УМОЎНЫЯ ЗНАКІ ЗБОРУ
На дрэўку даўжынёй як мінімум 

140 см змяшчаецца татэм зграі — выява 
ваўка ў профіль, які сядзіць або ідзе. Яна 
можа быць выразаная з металу, дрэва 
або высечаная з каменя. Кожная ство-
раная зграя мае свой татэм. Яна мае яго 
заўсёды з сабою і адкрыта дэманструе.

Кожны раз, калі ваўчаня атрымлівае 
адзнаку ўмеласці, яно прымацоўвае на 
татэм пад выявай ваўка стужку адпавед-
нага колеру (вера — белая; служэнне 
бліжняму — чырвоная і г. д.), на якой на-
пісана імя ваўчаняці, што засвоіла ўме-
ласць.

Стужкі, здабытыя на паляванні, заста-
юцца прымацаванымі да татэма толькі 
на працягу года. Адзнакі, атрыманыя на 
летніках або іншых мерапрыемствах, не 
прывязваюцца да татэма зграі.

Акела можа прымацаваць першую 
і другую зоркі на стужку колеру адпа-
веднай чарады. Таксама можна забіваць 
у татэм медны (латунны) цвік кожны раз, 
калі дзіця складае Абяцанне.

Мэта гэтага сімвала — спрыяць ак-
тыўнасці ваўчанятаў і заахвочваць іх 

працаваць дзеля гонару зграі, які цягам гадоў будзе ўз-
растаць дзякуючы агульным намаганням.

На летніку зграя мае сцяг, а не штандар.

ПРЫВІТАННЕ ВАЎЧАНЯЦІ
Ваўчаняты робяць прывітанне ваўчаняці толькі 

тады, калі яны апранутыя ў форму.
Шэфы зграі і душпастыры заўсёды 

вітаюць ваўчанятаў прывітаннем ваў-
чаняці. У іншых выпадках яны вітаюцца 
па-скаўцку.

Прывітанне дзвюма рукамі робіцца 
толькі падчас Вялікага выцця і толькі 
ваўчанятамі.

ВЯЛІКАЕ ВЫЦЦЁ
Вялікае выццё — гэта адначасова прывітанне, пра-

яўленне радасці і аднаўленне Абяцання. Гэта вельмі 
яскравы момант жыцця зграі. Яно павінна праводзіц-
ца з найбольшай колькасцю прысутных. Месца і час 
павінны старанна выбірацца, каб падкрэсліць ягонае 
выключнае значэнне.

Акела кліча: «Зграя! Зграя! Зграя! Зграя!», робячы 
націск на апошнім слове «зграя» і крыху падаўжаючы 
галосную «а».

Ваўчаняты адразу ж шыхтуюцца, утвараючы кола 
разам з шэфамі. Як толькі Акела робіць крок наперад, 
яны прысядаюць на кукішкі: пяткі ставяць разам, аба-
піраюцца на пальцы ног, калені разводзяць убакі, абе-
дзвюма рукамі са складзенымі для прывітання паль-
цамі кранаюцца зямлі паміж ступняў (малюнак 1), 
і ўсе ра зам крычаць:  «Акела (робячы націск на складзе 
«ке»)! З усіх сілаў (вымаўляецца спакойна)!» 

Пасля слова «сілаў» ваўчаняты падскокваюць і за-
стаюцца стаяць, прыкладваючы пры гэтым дзве рукі са 
складзенымі для прывітання пальцамі да скроняў (ма-
люнак 2).

Загадзя выбраны чарадовы пытаецца ва ўсіх і кры-
чыць: «Вы ўпэўненыя? З усіх сілаў?» А ўсе астатнія ад-
казваюць, апусціўшы пры гэтым левую руку і аднача-
сова робячы правай рукой прывітанне ваўчаняці (ма-
люнак 3). «Так! З усіх сілаў!» «Так» неабходна крыху 
працягнуць. Ваўчаняты апускаюць правыя рукі і чака-
юць у цішыні далейшых указанняў Акелы.

Далікатныя лапкі, якія я шчэ не склалі Абяцанне, не 
прымаюць удзел у Вялікім выцці і проста застаюцца на 
месцы.

Малюнак 1 Малюнак 2 Малюнак 3

АБЯЦАННЕ ВАЎЧАНЯЦІ
Падрыхтоўка
- Намаляваць урачыстае кола на зямлі;
- загадзя прышыць адзнаку Абяцання на берэт;
- чарадовы чорных павінен мець дзве загадзя звяза-

ныя вяроўкі даўжынёй 1 м кожная.

Схема шыхтавання 
падчас цырымоніі Абяцання
(Па напрамках руху)

Цырымонія
Чароды хаваюцца паміж дрэваў (гл. схему шыхта-

вання ўрачыстага кола). Шэф прыходзіць і тлумачыць 
бацькам, што цяпер адбудзецца, падкрэсліваючы, што 
ад гэтага моманту ваўчаня стане сябрам руху каталіц-
кіх скаўтаў. Потым Акела дае кліч: «Зграя, зграя, зграя, 
зграя!» Усе чароды прыбягаюць, нараспеў выкрыква-
ючы «Зграя!» (адзін раз), і шыхтуюцца, пачынаючы 
з чарады белых, захоўваючы афіцыйна прынятую па-
слядоўнасць колераў чародаў. Далікатныя лапкі ста-
новяцца побач са сваёй чарадой. Бацькі і запрошаныя 
становяцца радамі па-за межамі кола.

Акела: Ваўчаняты! Ваўчаняты! З усіх…
Усе:  … сілаў!
Акела звяртаецца да чарадовага далікатнай лапкі.

Акела: ... (называе імя чарадовага), хлопчык, 
давераны тваёй чарадзе, хоча стаць 
ваўчанём. Прывядзі яго да мяне. 

Чарадовы вядзе хлопчыка да Акелы звонку кола, трыма-
ючы яго за плячо.

Акела: Ці лічыш ты, што ён можа стаць доб-
рым ваўчанём?

Чарадовы: Так, Акела.
Акела: Дзякуй, … (імя чарадовага). Душпастыр

БацькіШэф зграі

КарычневыяБелыя

Шэрыя
Чорныя

Чарадовы робіць знак прывітання і вяртаецца на сваё 
месца.
Акела звяртаецца да далікатнай лапкі.

Акела: Чаго ты хочаш?
Далікатная 
лапка:

Стаць ваўчанём.

Акела: Дзеля чаго?
Далікатная 
лапка:

Каб потым стаць добрым скаўтам 
і доб рым вандроўнікам.

Акела: Гэта вельмі сур’ёзная справа… Добра, 
ідзі спытай у ваўчанятаў, ці прымуць 
яны цябе.

Далікатная лапка, пачынаючы з чарады белых, прад-
стаўляецца па чарзе кожнаму з чарады з вонкавага боку 
кола. Ваўчаняты чарады белых скокам паварочваюцца, 
трымаючы адзін аднаго за плечы. Чарадовы загародж-
вае праход левай рукой, яго намеснік — правай.

Чарадовы 
белых: 

Нельга стаць белым, не ведаючы за-
кона зграі.

Далікатная 
лапка: 

Ваўчаня слухае старэйшага ваўка. Ваў-
чаня не слухае сябе самога.

Намеснік 
чарадовага 
белых: 

Добра. Паколькі ты ведаеш закон 
зграі, белыя згодныя прыняць цябе. 
Спытай згоды ў шэрых. 

Белыя становяцца ў зыходную пазіцыю. Гульня паўтара-
ецца. Чарада шэрых паварочваецца да далікатнай лапкі.

Чарадовы 
шэрых: 

Нельга стаць шэрым, не ведаючы кліч 
ваўчанятаў.

Далікатная 
лапка:

З усіх сілаў!

Чарадовы 
шэрых:

Добра. Паколькі ты ведаеш кліч, 
шэрыя згодныя прыняць цябе. Спытай 
згоды ў чорных. 

Гульня паўтараецца. Чарадовы чорных з намеснікам 
нацягваюць паміж сабой падрыхтаваныя загадзя дзве 
вяроўкі, звязаныя плоскім вузлом.

Чарадовы 
чорных:

Нельга ўвайсці ў джунглі, не разар-
ваўшы ліяны. Развяжы гэты вузел.

Далікатная лапка развязвае вузел.

Далікатная 
лапка: 

Калі ласка.

Намеснік 
чарадовага 
чорных:

Добра. Паколькі ты ўмееш развязваць 
ліяны, чорныя прымаюць цябе. Спы-
тай згоды ў карычневых.

Гульня паўтараецца.

Чарадовы 
карычневых:

Ваўчаняты добра выхаваныя і вітаюц-
ца, перш чым увайсці. 

Далікатная лапка робіць знак прывітання ваўчаняці.

Намеснік 
чарадовага 
карычневых:

Гэта добра. Паколькі ты ведаеш пры-
вітанне, карычневыя згодныя пры-
няць цябе.



24 25

Акела: Вяртайся сюды. 
Далікатная лапка вяртаецца і становіцца перад Акелам.

Акела: Ваўчаняты, ці прымем мы … (называе 
імя далікатнай лапкі) у зграю?

Усе: Та-а-ак, Акела!
Акела: Вы думаеце, ён будзе добрым ваўча-

нём?
Усе: Та-а-ак, Акела!
Акела: Ты нам гэта абяцаеш?
Далікатная 
лапка: 

Так.

Акела: Ад усяго сэрца?
Далікатная 
лапка:

Ад усяго сэрца.

Акела: Але, … (імя далікатнай лапкі), ты мо-
жаш застацца ў зграі толькі з дазволу 
тваіх бацькоў. Ідзі спытай у іх.

Далікатная лапка ідзе да бацькоў пытацца дазволу 
і пасля вяртаецца да Акелы.

Акела: Паколькі пасля хросту ты стаў хрыс-
ціянінам (або ў выпадку, калі дзіця 
неахрышчанае: «Паколькі ты вучышся 
ведаць і любіць Бога…»), папрасі 
ў святара Божага благаслаўлення.

Далікатная лапка становіцца на калені перад прысутным 
святаром, які благаслаўляе хлопчыка, гучна прамаўляючы:

Святар: Няхай благаслаўленне ўсемагутнага 
Бога, Айца, Сына і Духа Святога, праз 
заступніцтва Маці Божай і святога 
Францішка сыдзе на цябе і застанец-
ца назаўсёды.

Далікатная лапка робіць знак крыжа — зграя берэты 
не здымае.

Далікатная 
лапка:

Амэн.

Акела: Цяпер, ведаючы, што ты будзеш ра-
дасным, паслухмяным і шчырым ваў-
чанём не толькі ў зграі, але і дома, 
і ў школе, ты можаш скласці Абяцанне.

Далікатная лапка, робячы знак прывітання правай ру-
кой, падае левую руку Акелу і кажа:

Далікатная 
лапка:

Я абяцаю з ўсіх сілаў быць верным 
Богу, маім бацькам, маёй Бацькаў-
шчыне, закону зграі і кожны дзень 
рабіць добры ўчынак.

Акела надзявае на яго берэт, на які загадзя была нашы-
тая адзнака Абяцання. Ён паціскае яму руку і вітаецца. 
Ваўчаня вітаецца са святаром і іншымі шэфамі і зноў 
становіцца перад Акелам.

Акела: Вось цяпер ты належыш да зграі 
… (назва адзінкі) і да вялікай сям’і 
ваўчанятаў Еўропы і свету. А цяпер, 
ваўчаня, у твой гонар зграя прывітае 
цябе вялікім воклічам радасці. Ты 
пачуеш яго ў свой гонар толькі два 
разы ў жыцці: сёння, калі ты ўступаеш 
у зграю, і ў дзень, калі, стаўшы ваўча-
нём з дзвюма зорачкамі, табе ўжо не 
будзе чаму ў нас вучыцца і ты пакінеш 
зграю, каб стаць скаўтам.

Ваўчаня становіцца каля татэма зграі.

Акела: У гонар нашага новага малодшага 
брата…

Усе прысядаюць (акрамя далікатных лапак) і «робяць» 
Вялікае выццё. Потым ваўчаня далучаецца да сваёй ча-
рады і зграя выконвае спеў Абяцання.

■ Заўвага
Гэты Цырыманіял прадугледжвае, што звычайна Абяцан-

не складае адно ваўчаня. Кожны складае Абяцанне ў свой 
час, калі ўжо падрыхтаваны. У выпадку неабходнасці двое 
ці трое ваўчанятаў могуць быць дапушчаныя да Абяцання 
ў той самы дзень (максімум тры чалавекі). Калі складаецца 
некалькі Абяцанняў, спроба разарваць кола (гульня з чаро-
дамі) можа быць зроблена разам, але кожнае ваўчаня павін-
на вымавіць сваё Абяцанне асабіста.

ПЕРАХОД У ЗВЯЗ
Дружыновы склік ае Акелу, звязовага і душпастыра, 

каб падрыхтаваць ваўчаня і арганізаваць цырымонію 
(непасрэдная падрыхтоўка ваўчаняці, якое збіраецца 
стаць скаўтам, павінна пачынацца за некалькі тыдняў 
пры ўдзеле Акелы, звязовага і душпастыра дружыны).

Падрыхтоўка да цырымоніі 
Зграя рыхтуе свой татэм і малюе накід урачыстага 

кола на зямлі. Звяз трымае свой штандар і шыхтуецца 
прамакутнікам перад прыйсцем зграі, кола ваўчаня-
таў знаходзіцца з іншага боку шэфаў звязу.

Правядзенне цырымоніі
Ваўчаняты прыбягаюць на кліч Акелы, як на цыры-

моніі Абяцання. Пашыхтаваўшыся ў кола, яны могуць 
праспяваць некалькі куплетаў песні, якая ім падабаец-
ца. Дружыновы, павярнуўшыся да звязу, паведамляе, 
што сённяшняя цырымонія — гэта вялікі гонар для 
зграі, якая падрыхтавала яшчэ аднаго скаўта. Акела 
выказвае сваю радасць, што можа даверыць добрае 
ваўчаня звязу і згадвае асноўныя моманты з жыцця 
ваўчаняці.

Потым, звяртаючыся да ваўчаняці, Акела запрашае 
яго ўвайсці ва ўрачыстае кола, каб пачуць у свой гонар 

другі і апошні раз Вялікае выццё, якое стане для яго 
развітаннем са зграяй. Вялікае выццё распачынае за-
гадзя прызначаны чарадовы.

Магчымыя розныя развітальныя цырымоніі: ваўча-
ня абыходзіць кола, паціскаючы ўсім рукі, або ён заста-
ецца ў сярэдзіне кола і кожны чарадовы падыходзіць 
сказаць яму «Бывай!». Зграя спявае песню пераходу 
ў звяз (адпаведную песню) або выдае развітальны кліч.

Потым Акела кліча ваўчаня і разам з дружыновым 
суправаджае яго да прамакутніка, утворанага скаўтамі. 
У гэты момант чарада белых і апошняя ў коле чарада 
разыходзяцца і размыкаюць кола, каб дазволіць ўсім 
сачыць за цырымоніяй, не паварочваючы галавы.

Акела ў некалькіх словах прадстаўляе хлопчыка звя-
зоваму.

Ваўчаня развітваецца з Акелам па-ваўчаняцку.
Звязовы вядзе ваўчаня да штандара, які ваўчаня 

ўшаноўвае скаўцкім прывітаннем.
Потым ваўчаня паварочваецца, і звязовы прадстаў-

ляе яго коп’ям, якія яго вітаюць скаўцкім прывітаннем.
Звяз можа таксама праспяваць песню, якая адпавя-

дае моманту.
Пасля гэтага звязовы паведамляе, што ваўчаня (імя) 

давяраецца кап’явому, які яго адразу ж прымае. Ваўча-
ня можа пакінуць сваю форму да дня свайго Абяцання.

Душпастыр

Акела

Дружыновы

ШЫХТАВАННІ ВАЎЧАНЯТАЎ
«З усіх сілаў!»
Каб прыцягнуць увагу ваўчанятаў або каб яны былі 

напагатове, выкарыстоўваюць кліч «З усіх сілаў!»
Акела кажа гучным голасам: «Ваўчаняты! Ваўча-

няты! З усіх...», а ваўчаняты адказваюць: «…сілаў», 
стоячы роўна, выцягнуўшы рукі ўздоўж цела і высока 
ўзняўшы галаву.

Кліч «З усіх сілаў!» выкарыстоўваецца толькі Акелам 
для шыхтавання і падчас цырымоній.

Шыхтаванне
Зграя шыхтуецца чародамі ў паўкола або кола, згод-

на з указаннямі Акелы. Ваўчаняты прыходзяць на 
кліч Акелы. Той кліча: «Зграя, зграя, зграя, зграя!» або 
пачынае песню шыхтавання. Акела кідае кліч, падыма-
ючы рукі. Ваўчаняты ведаюць, што азначае гэты знак. 
Яны шыхтуюцца адзін за адным: чарадовы спераду, яго 
намеснік ззаду, далікатная лапка становіцца адразу ж 
за сваім чарадовым. Парадак чародаў заўсёды адзін 
і той жа: белыя, шэрыя, чорныя, карычневыя, пачына-
ючы кола злева ад Акелы і заканчваючы справа ад яго. 
Ваўчаняты адразу ж пакідаюць свае заняткі і прыбя-
гаюць, працягла адказваючы або спяваючы: «Зграя». 
Потым яны ў цішыні чакаюць указанняў Акелы адносна 
шыхтавання.

Татэм зграі замацаваны ў зямлі або яго трымае ваў-
чаня ў цэнтры кола.

Колы
Зграя можа шыхтавацца ў:
1) урачыстае кола для Вялікага выцця і ўрачыстых 

падзеяў: абяцання, атрымання зорачак і г. д. Урачыстае 
кола мае ў дыяметры прыкладна 9 метраў. Яго памер 
дасягаецца наступным чынам: ваўчаняты трымаюцца 

БОЖЫЯ КАРОЎКІ
за рукі і разыходзяцца ад цэнтра кола джунгляў аж да 
моманту, калі, каб працягваць разыходзіцца, трэба бу-
дзе адпусціць рукі.

2) кола джунгляў, якое патрэбна, к аб слухаць тлу-
мачэнні або абвесткі Акелы пасля Вялікага выцця, пе-
рад гульнёй ці ў любы іншы час. Кола джунгляў, рэаль-
нае ці ўмоўнае, мае памер, неабходны толькі для таго, 
каб уся зграя магла змясціцца на яго акружнасці.

АДЗЕННЕ БОЖЫХ КАРОВАК
Чырвоная шапачка з сямю чорнымі кропачкамі, 

блакітная кашуля з падкасанымі рукавамі, цёмна-
сіняя спадніца, скураны рэмень са спражкай ФЕС, 
цёмна-сінія гольфы, цёмна-сіні світэр.

АДЗНАКІ БОЖЫХ КАРОВАК
■ Адзнака Абяцання: чырвоная ша-
пачка з сямю чорнымі кропачкамі 
і нашыўка божай кароўкі.

■ Нашыўка чарады ўказвае на ко-
лер чарады, носіцца на світэры і на 
кашулі пад левым плечавым швом.

■ Колеры чарады: чырвоны, аранжавы, жоўты, зялё-
ны, блакітны, сіні, фіялетавы.

■ Нашыўку божай кароўкі разам з шапачкай з сямю 
чорнымі кропачкамі дзяўчынка атрымлівае пасля 
складзенага Абяцання.

■ Нашыўка Ландыш даецца божай кароўцы, якая 
прайшла сцежку Лес. Прымацоўваецца на левым рука-
ве, пад нашыўкай чарады.

■ Нашыўка Пралеска даецца божай кароўцы, якая 
прайшла сцежку Узгорак. Прымацоўваецца на левым 
рукаве замест нашыўкі Ландыш.

■ Адзнакі ўмеласцяў даюцца божай кароўцы, якая 
атрымала нашыўку Ландыш. Носяцца на правым рука-
ве па дзве ў радзе. Верхні рад пачынаецца з водступам 
1 см уніз ад герба мясцовасцi.

Шапачка з сямю 
чорнымі кропачкамі

Нашыўка дружыны

Герб мясцовасцi

Адзнакі ўмеласцяў

Нашыўка 
«КАТАЛІЦКІЯ 
СКАЎТКІ»

Скураны рэмень 
са спражкай ФЕС

Блакітная кашуля

Хуста дружыны

Гузік

Нашыўка 
божай кароўкі

Нашыўка чарады
(Ландыш 

або Пралеска)

Стужкі чарадовай 
або стужка памочніцы 

чарадовай.

Цёмна-сіняя спадніца

Цёмна-сінія гольфы

Чарадовая атрымлівае дзве стужкі белага колеру 
15 см даўжынёй і 1 см шырынёй, якія прышываюцца 
пад нашыўкай Ландыш або Пралеска. Стужкі размяш-
чаюцца на адлегласці 3 см адна ад адной. Іх уручае 
шэф адзінкі ў дзень прыняцця функцыі. Памочніца ча-
радовай атрымлівае адну белую стужку.

ПРЫВІТАННЕ БОЖАЙ КАРОЎКІ
Два пальцы ўзняты ўверх, вялікі палец прыкрывае 

мезенец і безыменны.

ЗАКОН БОЖАЙ КАРОЎКІ
1. Божая кароўка заўсёды акуратная.
2. Божая кароўка заўсёды паслухмяная.
3. Божая кароўка заўсёды шчырая.
4. Божая кароўка заўсёды задаволеная.
5. Божая кароўка любіць усіх.
6. Божая кароўка заўсёды прыносіць карысць.
7. Божая кароўка любіць расліны і жывёлаў.

УРАЧЫСТАЕ ПРЫВIТАННЕ
Божыя кароўкi разам з шэфам божых каровак i свя-

таром утвараюць вялiкае кола, трымаючыся за рукi. Калi 
кола сфармiравана, шэф божых каровак гаворыць на-
ступныя словы: «Гатовыя да ўрачыстага прывiтання».

Божыя кароўкi нахiляюць галовы ў момант адказу, 
паказваючы свае шапачкi.

Шэф божых каровак кажа: «Сем чорных кропак!»
Божыя кароўкi падскокваюць, падымаючы рукi 

ўверх, прызямляюцца згрупаваўшыся i гавораць: 
«Адна божая кароўка!»

Калi ўсе божыя кароўкi яшчэ сядзяць на кукiшках, 
тры божыя кароўкi, выбраныя да пачатку ўрачыстага 
прывiтання, падскокваюць адна за другой, падымаю-
чы рукi ўверх, i кажуць радасным голасам: 

«На Лузе!»
«У Лесе!»
«На Узгорку!»
У гэты момант усе астатнiя божыя кароўкi падскок-

ваюць з паднятымi ўверх рукамi i ўсклiкаюць: «Ра-
дасць!»

Шэф кола вiтае ix, кажучы: «На вашым шляху!», 
i божыя кароўкi са знакам прывiтання адказваюць: 
«Вось я!»

Фразы не выкрыкваюцца, аднак іх трэба вымаўляць 
з энтузiязмам i жвавасцю.

Перад тым як распусцiць кола, шэф можа, звяр-
нуўшыся да божых каровак, сказаць некалькі словаў, 
каб завяршыць i падвесцi вынiк падзеяў.

Абяцанне
Абяцанне — найбольш важнае дзеянне, якое чы-

нiць божая кароўка. Абяцанне складаецца перад усiм 
колам i з’яўляецца праяўленнем жадання быць паслух-
мянай скаўцкаму закону. Божыя кароўкi павiнны ста-
яць у паўколе злева ад святара (уключаючы тых, хто 
складае Абяцанне). Справа ад iх — алтар, якi божыя 
кароўкi павiнны загадзя падрыхтаваць i ўпрыгожыць 
(перад алтаром ляжаць шапачкi i кветкi). Памiж алта-
ром i божымi кароўкамi, знаходзячыся на лiнii вялiкага 
кола, стаяць тры пары старэйшых божых каровак.

Шэф божых каровак клiча ахвотнiцу па iменi.

Ахвотнiца: Вось я! (прамаўляецца з рашучасцю пас-
ля таго, як яна падбегла да шэфа божых 
каровак).

Шэф божых 
каровак:

Iдучы праз Луг, ты заўважыла, што 
нават насякомыя i кветкi маюць свой 
закон. Цi адкрыла ты свой?

Ахвотнiца: Так.
Шэф адводзіць ахвотніцу за руку да першай пары.

Шэф божых 
каровак:

Вось, пойдзем, даведаемся, як твой 
закон дапаможа табе стаць сапраўд-
най божай кароўкай.

Божыя кароўкi, стоячы тварам адна да адной i трыма-
ючыся за рукi, падымаюць рукi, каб упусцiць ахвотнiцу. 
Пасля яны апускаюць рукі і кажуць ёй фразу, якая адлюс-
троўвае дух Шляху, а потым зноў падымаюць рукi, 
даючы магчымасць ахвотнiцы выйсцi і перайсці 
да наступнай пары.

Пара сцежкі 
Луг:

Ты стала паслухмянай i арганiзаванай, 
цяпер ты зможаш атрымаць Радасць.

Пара сцежкi 
Лес: 

Ты навучышся быць шчырай i заўсёды 
задаволенай, зможаш адчуць сапраўд-
ную Радасць.

Пара сцежкi 
Узгорак:

Ты навучышся любiць усiх i прыносiць 
карысць, таму зможаш падарыць iн-
шым Радасць.

Чарадовая божых каровак, выходзячы з паўкола, iдзе на-
сустрач божай кароўцы, бярэ яе за руку і кажа:

Чарадовая 
божых 
каровак:

На сваiм шляху стань блiжэй да ўсяго 
жывога, як гэта зрабiў святы Францiшак. 

Чарадовая падводзiць ахвотніцу да святара, якi ўдзяляе 
ёй Божае благаслаўленне.
Пасля благаслаўлення ахвотніца падымае кветку ад 
падножжа алтара i, працягваючы яе, кажа: 
Ахвотнiца: Езу, прымi маё Абяцанне i дапамажы 

захаваць яго.

Чарадовая божых каровак, якая чакала ахвотнiцу каля 
святара, адводзiць яе да шэфа божых каровак.

Шэф божых 
каровак:

(накладаючы шапачку) З гэтымi сямю 
кропачкамi на крылах ты пачынаеш 
свой палёт па Лесе.

Ахвотнiца складае Абяцанне, трымаючы левую руку 
ў руках шэфа божых каровак і робячы правай рукой жэст 
прывiтання:

Ахвотнiца: З Божай ласкай абяцаю зрабiць усё 
магчымае, каб быць вернай Богу, 
маёй сям’i, маёй Радзiме, прытрымлi-
вацца закона божых каровак i кожны 
дзень дапамагаць бліжняму.

Шэф прымацоўвае эмблему, дае левую руку, развiтваю-
чыся правай.

Шэф божых 
каровак:

Я ўпэўнена, што ты зробiш усё магчы-
мае, каб захаваць Абяцанне. Цяпер ты 
стала божай кароўкай, стала часткаю 
нашай Шчаслiвай Сям’i. Ты можаш 
пайсцi прывiтаць сваiх бацькоў. Яны 
будуць падтрымлiваць цябе ў скаўц-
кiм руху, якi ты толькi што распачала. 
Шчаслiвага палёту, … (iмя ахвотнiцы)!

Ахвотнiца адказвае шэфу на развiтанне:

Ахвотнiца: Шчаслiвага шляху! 

Ахвотніца паварочваецца і вітаецца з колам, кола 
адказ вае.
Калi ўcе cклалi Абяцанне, пары божых каровак аб’яд-
ноўваюцца ў кола, якое перарываецца алтаром. Выкон-
ваецца спеў Абяцання, дзеянне заканчваецца ўрачыстым 
прывiтаннем у гонар новаабраных божых каровак.

Пераход з этапа Лес на этап Узгорак 
(нашыўка Ландыш)
Не iснуе нейкай акрэсленай цырымонii для перахо-

ду на этап «Узгорак». Шэф божых каровак будзе ацэнь-
ваць падрыхтаванасць і намаганнi дзяўчынкi, якая з ру-
плiвасцю праходзiла сваю сцежку. Божая кароўка, якая 
хутка распачне сцежку Узгорак, натхнёная рухацца на-
перад з энтузiазмам i ўпартасцю, атрымае эмблему ад 
шэфа кола. Божую кароўку віншуе шэф з дапаможнымi 
шэфамі, святаром i ўсiм колам. Цырымонію можна за-
кончыць традыцыйнай песняй Радасцi божых каровак.

Прымацаванне эмблемы Ландыша можа быць 
праведзена ў нейкай персаналiзаванай форме. На-
прыклад, падчас Летняга Палёту шэф божых каро-
вак можа зрабiць так, каб ранiцай эмблема ўжо была 
прышыта; цi пакінуць незвычайнае паведамленне, ад-
расаванае божай кароўцы пад Вялiкiм Дубам; ці зра-
біць паведамленне ў Сшытку Лесу з інфармацыяй, што 
яна атрымала эмблему.

Нашыўка Пралеска
Божыя кароўкi стаяць у коле.

Шэф божых 
каровак:

Гэта момант вялiкай Радасцi — адна 
божая кароўка дасягнула вяршынi i 
хоча падабраць тую прыгожую белую 
кветку, якую яна бачыла здалёк на 
працягу ўсяго свайго Шляху. Яна здо-
лела падарыць Радасць усiм, каго су-
стрэла, а таксама жадае захаваць сваё 
Абяцанне i паважаць закон. 

Шэф клiча божую кароўку, якая становіцца перад ім.

Божая 
кароўка:  

На сваiм Шляху я ўсвядомiла, што чым 
больш радасцi дорыцца, тым больш 
яе вяртаецца; атрыманне Пралескi, 
безумоўна, дапаможа мне працягнуць 
мой Шлях. 

Шэф божых 
каровак:

Цяпер мы сапраўды можам разлічваць 
на цябе, … (iмя божай кароўкi).

Божая кароўка развiтваецца з шэфам, абарочваецца 
i развiтваецца з усiм колам; вяртаецца на сваё месца.

Гэтая цырымонія з’яўляецца дыялогам памiж шэ-
фам божых каровак i божай кароўкай, якая атрым-
лiвае Пралеску. Пры жаданні шэф можа дадаць ад сябе 
штосьці да сказанага.

З другога боку, сама божая кароўка можа пры-
маць актыўны ўдзел у працэсе цырымонii, дзелячы-
ся сваiмi меркаваннямi. Гэта важны момант, паколькi 
божая кароўка дасягнула вяршынi Узгорка i скончыла 
сваю сцежку. Яна ўсвядомiла, што, дорачы Радасць, 
яна зможа прыняць яшчэ больш ўзамен; гэта надае сiл 
i жадання працягваць свой Шлях, якi хутка прывядзе яе 
да пастаўленай мэты. 

УМЕЛАСЦІ
У апiсанай цырымонii, у адрозненне ад папярэднiх, 

магчыма наданне больш моцнага адчування Шчаслiвай 
Сям’i.

Божыя кароўкi стаяць у коле.
Шэф божых каровак аб’яўляе, што божая кароўка … 

(яе iмя) набыла навык … (называе навык), клiча да сябе 
i прапануе скласцi абяцанне, звязанае з новай дзей-
насцю.

Божая кароўка, стоячы ў пазiцыi прывiтання i тры-
маючы левую руку шэфа (усё кола адказвае на прывiтан-
не), прамаўляе асаблiвае абяцанне.

Шэф прымацоўвае эмблему да правай рукi i вы-
казвае ўпэўненасць у тым, што божая кароўка будзе 
прыкладаць усе намаганні пры выкананнi абавязку, 
паведамляючы пра набыты навык. Затым магчымы 

асабiсты дадатак, якi натхнiў бы божую кароўку старан-
на выконваць новую ўмеласць.

Божая кароўка развiтваецца з шэфам, святаром i ко-
лам (усе адказваюць на развiтанне) i вяртаецца на сваё 
месца. Цырымонiя заканчваецца песняй у гонар божай 
кароўкi.

УСТУПЛЕННЕ Ў ВЫКАНАННЕ АБАВЯЗКАЎ 
ЧАРАДОВАЙ I ПАМОЧНІЦЫ ЧАРАДОВАЙ

Утворана кола, шэф божых каровак клiча да сябе божую 
кароўку.

Шэф божых 
каровак:

Ці хочаш дапамагаць нам, шэфам, 
прыносiць радасць у нашую чараду … 
(колер чарады)?

Божая 
кароўка:  

Так, зраблю ўсё, каб прыносіць радасць.

Шэф божых 
каровак:

З гэтага моманту ты чарадовая … (ко-
лер чарады).

Шэф прымацоўвае дзве белыя стужкi на левую руку бо-
жай кароўкi; божая кароўка развiтваецца з шэфам 
i колам, вяртаецца на сваё месца.
Цырымонiя прызначэння памочніцы чарадовай такая ж, 
з той розніцаю, што памочніца атрымлівае адну белую 
стужку.

ЦЫРЫМОНIЯ ПЕРАХОДУ БОЖАЙ КАРОЎКI 
Ў СКАЎТКI
Цырымонiя загадзя ўзгадняецца i дэтальна падрых-

тоўваецца шэфам божых каровак, звязовай і душпас-
тырам.

Божыя кароўкi стаяць у коле. Гучыць урачыстае пры-
вiтанне.

Шэф божых каровак клiча божую кароўку i жадае 
«Шчаслiвага палёту!»

Божая кароўка, застаючыся перад шэфам кола, паў-
тарае сваё Абяцанне, пачынаючы са словаў: «З Божай 
ласкай!»

Паўтарыўшы Абяцанне, божая кароўка (цi божыя 
кароўкі адна за другой), абыходзіць кола знутры, вiта-
ючыся з кожнай божай кароўкай, што стаіць у коле, 
пацiскаючы левую руку. Астатнiмi вiтаюцца памочнікі, 
святар, шэф божых каровак. Божая кароўка спыняецца 
перад шэфамi.

Шэф божых каровак запрашае божую кароўку для 
просьбы аб Божым благаслаўленнi, паколькi Езус будзе 
дапамагаць ёй на новым шляху.

Божая кароўка становiцца на каленi перад свя-
таром, якi благаслаўляе яе: «Няхай благаслаўленне 
ўсемагутнага Бога, Айца, Сына і Святога Духа, праз 
заступніцтва Маці Божай і святога Францішка сыдзе 
на цябе і застанецца назаўсёды». Божая кароўка вяр-
таецца на сваё месца.

Шэф запрашае божую кароўку зняць шапачку i па-
кiнуць яе на зямлi каля сябе. Зняўшы шапачку, божая 
кароўка спальвае адну папяровую кветку, падрыхта-
ваную загадзя: разам з кветкай спальваецца i жаль 
пакiдання кола. Пераход у звяз адбудзецца толькi з ра-
дасцю. Разам спяваецца песня Пераменаў. Шэф кола 
клiча божую кароўку адну за другой, і яны, трымаю-
чыся за рукi ў названым парадку, утвараюць рад. Шэф 
божых каровак адпраўляе будучых скаўтак да звязо-
вай, якая вiтае ix, працягваючы левую руку са словамi 
ветлiвасцi; клiча кап’явую i давярае ёй божую кароўку. 
Пасля прадстаўлення новых скаўтак для iх прывiтання 
ўвесь звяз спявае вясёлую песню.

Цырымонiя павiнна суправаджацца вясёлай гуль-
нёй коп’яў, каб акунуць тых, хто цяпер у звязе, у атмас-
феру пераходу і пазбегнуць смутку.

Божая кароўка, якая перайшла ў скаўткi, захоўвае 
ўсе свае адметныя знакi, і толькi ў момант, калi яна 
складзе скаўцкае Абяцанне перад звязовай, значок 
Абяцання заменiць Лiлея.

На заканчэнне цырымоніі выконваецца песня, якая 
адлюстроўвае ў супольнасцi новых сясцёр тую Радас-
ць, што божыя кароўкі перажылi ў коле. Таму варта 
пазбягаць розных праяваў сентыментальнасцi, бо гэта 
недарэчна i разбуральна.

ЗВЯРТАННI I ДЗЕЯННI
Склiканне
Шэф божых каровак склiкае ўсiх у кола песняй 

«Узяўшыся за рукi» цi iншай песняй, змешчанай у збор-
нiку.

Знаёмства з чарадой
Чарада вiтае шэфа божых каровак i кола наступным 

чынам: божыя кароўкi стаяць у коле, кiраўнiк чарады — 
чарадовая — робiць крок наперад, вiтаецца: «Чарада 
… (колер чарады)», іншыя з гэтай чарады, робячы крок 
наперад з жэстам прывiтання, адказваюць выразна i 
бадзёра: «Вось я!»

Толькi ў цырымонiях цi па просьбе шэфа божых ка-
ровак у асаблiвых выпадках кiраўнiк чарады вiтаецца 
з iншымi чарадовымі: «Шчаслiвага палёту!», «Шчаслi-
вага шляху!», пацiскаючы левую руку i робячы знак 
прывiтання правай.

Знаёмтсва з чарадовай
Чарадовая павiнна з’явiцца ў аддаленасцi цi каля 

людзей, якія не з’яўляюцца часткаю кола, i можа прад-
ставiцца наступным чынам (чарадовая робiць крок 
наперад з жэстам прывiтання i кажа): «Чарада … (на-
зывае колер чарады i дадае сваё iмя)». У сваю чаргу, 
усе члены чарады робяць крок наперад i гавораць сваё 
iмя.

Шыхтаванне чарады
Для шыхтавання божых каровак у парадку чародаў, 

шэф божых каровак гаворыць: «Божыя кароўкi, у ча-
раду!», выцягваючы рукi наперад.

Чарадовыя строяцца спiной да шэфа кола ў лiнiю 
прыкладна ў трох кроках ад яго; калi ўсе выстраiлiся, 
паварочваюцца да шэфа, якi кажа: «Чарада … (называе 
колер чарады)», усе адказваюць: «Вось я!» са знакам 
прывiтання.

Увага, цiшыня!
Каб звярнуць увагу цi дасягнуць цiшынi, шэф кола 

падымае правую руку ўверх. Кожная божая кароўка, 
заўважыўшы знак, павiнна паўтарыць яго, перапыняю-
чы свае справы. Адна за другой божыя кароўкi ўбачаць 
знак аб заклiку i ў хуткім часе настане цiшыня.

«Бум»
Каб распусцiць кола, можна выкарыстаць трады-

цыйны «Бум». Шэф кола робiць жэст ламання галiны аб 
калена, кажучы «Трым-трам». Божыя кароўкi голасна 
i выразна гавораць: «Бум» і распускаюць кола.

СКАЎТЫ І СКАЎТКІ

АДЗНАКІ СКАЎТАЎ І СКАЎТАК
■ Крыж  Абяцання: скаўцкі васьмікан-
цовы металічны крыж з кветкай лілеі 
ў цэнтры, упісаны ў кола, на якім напіса-
ны ініцыялы ФЕС. Ён уручаецца падчас 
складання Абяцання і носіцца на левым 
баку берэта, над левай скронню.

■ Стужкі кап’я: дзве стужкі 20 см у даўжыню і 2 см 
у шырыню, складзеныя папалам, якія адпавядаюць 
колерам кап’я. Мацуюцца да пагона на левым плячы 
кашулі або да верхняй часткі левага рукава світэра на 
знешнім баку з дапамогай шнурка блакітнага колеру. 
Стужкі кап’я ўручаюцца падчас цырымоніі Прысягі вер-
насці кап’явому.

Колеры стужак гл. на стар. 66.

■ Адзнака ступені носіцца на левым рукаве, крыху 
ніжэй канцоў стужак кап’я. Гэтую адзнаку афіцыйна 
ўручае звязовы. Яна прысуджаецца на Судзе Гонару. 

Яна не захоўваецца, а замяняецца ад-
знакай наступнай ступені.

ІІ-я ступень: лілея напалову белая, 
напалову зялёная з дэвізам «Semper 
parati», што перакладаецца з лацінскай 
мовы як «Заўсёды напагатове».

І-я ступень: лілея напалову белая, напалову чырво-
ная з дэвізам «Semper parati».

■ Адзнакі ўмеласцяў: носяцца на правым рукаве 
ў па радку атрымання і прымацоўваюцца адна да ад-
ной гранямі так, каб атрымаўся шматкутнік. Іх можна 

прышываць толькі пасля атрымання ІІ-й 
ступені. Выключэнне робіцца для ўмеласці 

«місія». Умеласць «першая дапамога» 
носіцца на левым рукаве пасля пац-
вярджэння набытых навыкаў аказання 
першай дапамогі пацярпелым.

■ Адзнакі майстэрскіх умеласцяў атрымліваюцца 
толькі пасля атрымання І-й ступені, носяцца над тка-
ным крыжам руху на левай кішэні.

Прызначаны кап’явы носіць дзве белыя стужкі шы-
рынёй 2 см, нашытыя вертыкальна па абодва бакі кры-
жа руху ўздоўж кішэні. Белы шнур уручаецца ў дзень 
яго прызначэння.

Намеснік кап’явога носіць адну белую палоску, 
прышытую вертыкальна па цэнтры левай кішэні і па-
дзеленую на дзве часткі тканым крыжам руху.

■ Адзнакі функцыі: кожны сябра кап’я мае ў ім сваю 
сферу адказнасці. Ён удасканальваецца ў адным або 
некалькіх давераных яму кірунках і навучае ім сябраў 

свайго кап’я. Ён носіць адну або некалькі адпаведных 
адзнакаў, якія змяшчаюцца над нашыўкай «КАТАЛІЦͳ
КІЯ СКАЎТЫ» або «КАТАЛІЦКІЯ СКАЎТКІ».

АДЗЕННЕ СКАЎТКІ
Цёмна-сіні берэт, кашуля блакітнага колеру, цёмна-

сіняя спадніца або спадніца-шорты, цёмна-сінія голь-
фы, цёмна-сіні світэр з круглым выразам горла, які 
носіцца навыпуск. Для цырымоній і асаблівых мера-
прыемстваў скаўтка можа апрануць белыя гольфы.

Цёмна-сіні берэт

Блакітная кашуля

Нашыўка дружыны

Герб штандара

Адзнакі ўмеласцяў

Адзнакі функцыі

Нашыўка 
«КАТАЛІЦКІЯ СКАЎТКІ»

Скураны рэмень 
са спражкай ФЕС

Крыж Абяцання

Хустка дружыны

Гузік для хусткі

Стужкі кап’я 

Адзнака ступені

Крыж руху

Стужкі кап’явой

Спадніца 
або спадніца-шорты 
цёмна-сіняга колеру

Цёмна-сінія гольфы

Абутак для 
вандравання

Прыклады:

Завадатар кап’я 
(Умеласць «Экспрэсія»).

Следапыт кап’я 
(Умеласць «Арыентаванне на мясцовасці»).

Сігналіст кап’я 
(Умеласць «Сігналізацыя»).

Адзнакі 
функцыі

АДЗЕННЕ СКАЎТА
Цёмна-сіні берэт, бэжавая кашуля, цёмна-сінія шор-

ты, цёмна-сінія гольфы, цёмна-сіні світэр з круглым 
выразам горла, які носіцца навыпуск. Для асаблівых 
мерапрыемстваў скаўт можа апрануць белыя гольфы.

З моманту свайго далучэння да 
адзінкі сябра кап’я можа насіць 
скаўцкую форму з адзнакамі 
і хустку.

Цёмна-сіні берэт

Бэжавая кашуля

Нашыўка дружыны

Герб штандара

Адзнакі ўмеласцяў

Адзнакі функцыі

Нашыўка 
«КАТАЛІЦКІЯ СКАЎТЫ»

Скураны рэмень 
са спражкай ФЕС

Цёмна-сінія гольфы

Крыж Абяцання

Хустка дружыны

Гузік для хусткі

Стужкі кап’я 

Адзнака ступені

Крыж руху

Стужкі кап’явога

Цёмна-сінія шорты

Абутак 
для вандравання

ПРЫСЯГА ВЕРНАСЦІ КАП’ЯВОМУ
Пасля аднаго або двух месяцаў працы ў коп’ях, кан-

дыдаты складаюць Прысягу вернасці кап’явому.
Кандыдаты прыходзяць на цырымонію ў скаўцкай 

форме.
Сябры новага кап’я атрымліваюць хустку дружыны 

і стужкі кап’я ў дзень прызначэння кап’явога, якое за-
канчваецца Прысягай вернасці кап’явому.

Змена кап’явога звычайна не цягне за сабой ніякіх 
зменаў у форме старых сяброў кап’я.

Цырымонія Прысягі вернасці адбываецца праз адзін 
ці два месяцы пасля прыбыцця кандыдата ў звяз. За 
гэты час кандыдат прывыкае да рытму жыцця звяза 
і рыхтуецца да свайго Абяцання. За гэты час ён павінен 
ужо прайсці частку неабходных выпрабаванняў для 
ахвотніка.

Ваўчаняты, якія перайшлі ў звяз, могуць скласці 
Прысягу вернасці раней. Тое ж датычыцца і іх Абяцання, 
якое звычайна не павінна адкладвацца. Ваўчаня можа 
насіць сваю форму да Прысягі вернасці кап’явому.

Прымаць Прысягу вернасці ад давераных ім скаўтаў 
і скаўтак могуць толькі прызначаныя кап’явыя. Калі 
кап’явы яшчэ не быў прызначаны, складанне Прысягі 
вернасці праводзіцца супольна ўсімі сябрамі кап’я 
ў канцы цырымоніі Прызначэння кап’явога.

* Ёсць іншыя варыянты скаўцкай 
формы ў залежнасці ад кірунку 
дзейнасці скаўтаў (марскія, рач-
ныя, горныя і інш. скаўты).



56 57

ЦЫРЫМОНІЯ ПРЫСЯГІ ВЕРНАСЦІ
Звяз шыхтуецца прамавугольнікам. Па камандзе звязовага 
прызначаныя кап’явыя становяцца насупраць лініі каман-
ды шэфаў тварам да коп’яў. Звязовы ў некалькіх словах 
тлумачыць сэнс цырымоніі, якая неўзабаве адбудзецца. 
Пасля ён кажа:

Звязовы: Кандыдаты, даручаныя вашым коп’ям, 
прагнуць стаць ахвотнікамі. 

Кожны будучы ахвотнік становіцца перад сваім кап’я-
вым. Кап’явы ўтыкае сцяжок кап’я ў зямлю і кладзе на 
яго левую руку далонню ўверх. Кандыдат кладзе сваю 
правую руку на далонь кап’явога, які накрывае яе сваёй 
правай далонню.

Кандыдат:  Я абяцаю падпарадкоўвацца табе як 
шэфу, быць верным кап’ю і працаваць 
з табой кожны дзень, каб лепш пазна-
ваць скаўцкі закон, маю Бацькаўшчы-
ну і маю веру. 

Кап’явы: Ты можаш разлічваць на мяне.
Кап’явы прымацоўвае стужкі кап’я на правае плячо кан-
дыдата, кажучы:

Кап’явы: Кап’ё разлічвае на цябе ў гэтым годзе 
як на … (назва функцыі). Цяпер ты 
ахвотнік!

Пасля ўжо ахвотнік вяртаецца да свайго кап’я.
Каманда шэфаў і кап’явыя разам  прамаўляюць малітву 
кап’явога.

АБЯЦАННЕ
Падрыхтоўка да Абяцання
Час падрыхтоўкі да Абяцання звычайна займае ад 

трох да шасці месяцаў пасля далучэння да звязу. Калі 
ахвотнік дэманструе сваё разуменне таго, як жыць Абя-
цаннем штодня, і адпаведныя веды скаўцкага жыцця, 
адбываецца паседжанне Суда Гонару.

Перад Судом Гонару ахвотнік пытае дазволу скласці 
Абяцанне.

Чуванне перад Абяцаннем
Перад складаннем Абяцання ахвотнік чувае ў роз-

думе і малітве перад Найсвяцейшым Сакрамэнтам.
Чуванне павінна адбывацца ў прыгожым месцы 

падчас летніка або ў выходныя, падчас збору звяза. 
У чуванні прымаюць удзел усе сябры звяза, апранутыя 
ў скаўцкую форму.

Кап’ё ахвотніка загадзя ўдакладняе са звязовым 
і душпастырам парадак чування, якое павінна працяг-
вацца не больш за гадзіну.

Падчас чування можна асвяціць крыж Абяцання. 
Ахвотнік можа застацца ў самоце яшчэ нейкі час пасля 
чування, каб працягнуць свае разважанні і асабістую 
малітву.

Цырымонія Абяцання
На гэтую падзею ахвотнік можа запрасіць сваіх 

бацькоў.
Адзінка прыходзіць на цырымонію ў скаўцкай форме.
Ахвотнік апранае форму без берэта. Іншыя скаўты 

або скаўткі апранаюць берэты.
Пашыхтаваўшыся, коп’і адразу становяцца у пазі-

цыю «Зважай».
Памочнік кап’явога або кап’явы трымае ў руцэ штан-

дар Басан, стоячы справа ад шэфа адзінкі, а душпас-
тыр становіцца злева ад шэфа. Шэф кліча ахвотніка па 
імені, і той выходзіць у цэнтр. Ахвотніка суправаджае 
кап’явы, якi трымаецца крыху ззаду ад яго, паклаўшы 
левую руку на правае плячо ахвотніка.

Звязовы: Чаго ты прагнеш? 
Ахвотнік:  Стаць скаўтам Еўропы (скаўткай Еўро-

пы). 
Звязовы: Дзеля чаго?
Ахвотнік: Каб навучыцца лепш служыць Богу 

і майму бліжняму.
Звязовы: Якой матэрыяльнай карысці ты чакаеш 

ад гэтага?
Ахвотнік: Ніякай.

Звязовы: Які асноўны абавязак скаўта?
Ахвотнік: Штодня рабіць добры ўчынак.
Звязовы: Якія тры асноўныя цноты скаўта?
Ахвотнік: Шчырасць, ахвярнасць, чысціня.
Звязовы: Ці ведаеш ты закон і прынцыпы скаўтак 

і скаўтаў Еўропы?
Ахвотнік: Так, сябра звязовы.
Звязовы: Скажам усе разам прынцыпы і закон.
Усё прамаўляюць прынцыпы і закон.

Звязовы: Ці абяцаеш ты прытрымлівацца скаўц-
кага закону і прынцыпаў?

Ахвотнік: Так, на мой гонар.
Звязовы: Ці ведаеш ты, што твой гонар — гэта 

належаць Хрысту, быць верным тваёй 
Бацькаўшчыне, бацькам, кіраўнікам, 
падначаленым і быць верным свайму 
слову, на якое іншыя могуць разліч-
ваць?

Ахвотнік: Так, сябра звязовы, я гэта ведаю. На 
маё слова скаўта можна разлічваць.

Звязовы: Як доўга ты гатовы служыць?
Ахвотнік: Калі гэта даспадобы Богу, заўсёды.

Звязовы: Паколькі Суд Гонару вырашыў ака заць 
табе давер, мы дапускаем цябе да 
складання Абяцання. Але паколькі ты 
з’яўляешся хрысціянінам, якi у хросце 
атрымаў імя … (імя ахвотніка, дадзенае 
падчас хросту), спачатку атрымай Бо-
жае благаслаўленне. 

Ахвотнік кленчыць перад святаром, які ўдзяляе яму бла-
гаслаўленне, кажучы:

Святар: Няхай Маці Божая прыйдзе табе на да-
памогу і няхай благаслаўленне ўсема-
гутнага Бога, Айца, Сына і Духа Святога, 
сыдзе на цябе і застанецца назаўсёды.

Знак крыжа робіць толькі ахвотнік.

Звязовы: Скаўты, напагатове!
Усе скаўты салютуюць. Ахвотнік салютуе, паклаўшы 
левую руку на Басан.

Ахвотнік: На мой гонар з Божай ласкай я абяцаю 
з усіх сілаў служыць Богу, Касцёлу, маёй 
Бацькаўшчыне і хрысціянскай Еўропе, 
дапамагаць майму бліжняму у кожнай 
патрэбе і прытрымлівацца скаўцкага за-
кону.

Звязовы: З гэтага моманту (або: «Памятай, што…» 
для былога ваўчаняці) ты з’яўляешся 
часткаю вялікай скаўцкай сям’і. 

Новы скаўт падыходзіць. Звязовы накладае на яго 
берэт, да якога загадзя быў прымацаваны асвячаны 
крыж Абяцання, і салютуе яму. Пасля новы скаўт адсту-
пае на крок і салютуе камандзе шэфаў і свайму кап’яво-
му. Абодва паварочваюцца да звяза. Скаўт упершыню 
салютуе звязу, які яму адказвае тым жа. Потым у су-
праваджэнні свайго кап’явога ён вяртаецца на сваё мес-
ца. Звязовы распачынае спеў Абяцання. Падчас рэфрэна 
ўсе салютуюць; штандар і сцяжкі кап’я ўзнятыя на пра-
цягу ўсяго спеву.
У якасці выключэння для складання Абяцання ў адзін 
дзень можна запрасіць некалькіх ахвотнікаў. Тады яны 
могуць разам стаяць перад шэфам і разам адказваць на 
ягоныя пытанні, пасля чаго, атрымаўшы благаслаўлен-
не святара, яны — кожны асобна — па чарзе складаюць 
Абяцанне.

ПРЫЗНАЧЭННЕ КАП’ЯВОГА
Гэтая цырымонія праводзіцца ў бліжэйшы час пасля 

прыняцця функцыі кап’явога.
Звяз шыхтуецца як падчас цырымоніі Абяцання. 

Сцяжок кап’я і белы шнур кап’явога, які прызначаецца, 
трымае прызначаны кап’явы або, калі ён адсутнічае, 
памочнік звязовага.

Звязовы: … (імя).
Кандыдат на кап’явога становіцца ў цэнтры насупраць 
звязовага і вітаецца па-скаўцку. Іншыя кап’явыя, прызна-
чаныя і непрызначаныя, становяцца ў шарэнгу за ім.

Звязовы: Я абраў цябе кап’явым. Суд Гонару 
ўхваліў мой выбар. Ці гатовы ты да-
ваць ва ўсім добры прыклад іншым?

Кандыдат 
на кап’явога:

Так, сябра звязовы.

Звязовы: Ці гатовы ты весці сваё кап’ё з дабры-
нёй і пакорай?

Кандыдат 
на кап’явога:

Так, сябра звязовы.

Звязовы: Ці гатовы ты прытрымлівацца сам 
і вучыць іншых прытрымлівацца 
закона і прынцыпаў Еўрапейскага 
Скаўтынгу?

Кандыдат 
на кап’явога:

Так, сябра звязовы.

Звязовы: З гэтага моманту будзь кап’явым, ад-
казным перад Богам за кожнага з тваіх 
скаўтаў, і вядзі кап’ё … (татэм кап’я).

Новы кап’явы салютуе і кажа:

Кап’явы: Я дзякую табе, сябра звязовы, абя-
цаю быць верным і паслухмяным 
табе, рабіць усё, што ад мяне за-
лежыць, каб дапамагаць табе кіра-
ваць звязам і дапамагаць ва ўсім 
маім братам скаўтам кап’я ... (татэм 
кап’я), шэфам і апекуном якога сёння 
зрабіў мяне наш Пан.

Звязовы ўручае новаму кап’явому белы шнур (2 белыя 
стужкі павінны быць прышытыя загадзя на кішэні) 
і сцяжок яго кап’я.
Новы кап’явы салютуе камандзе шэфаў і вяртаецца на 
сваё месца. Ён становіцца тварам да свайго кап’я і пры-
мае Прысягу вернасці ад сваіх скаўтаў. Гэтая цырымонія 
адбываецца такім жа чынам, як і цырымонія Прысягі 
вернасці, якую кандыдаты складаюць кап’явому (гл. 
стар. 55). Скаўты прамаўляюць тэкст разам. 
У канцы кап’явы кажа:

Кап’явы: Вы можаце разлічваць на мяне.
Цырымонія прызначэння кап’явога заканчваецца 
малітвай кап’явога/кап’явой.

СЦЯЖОК КАП’Я
Дрэўка даўжынёй 160 cм, памеры сцяжка ў адпавед-

насці са статутам: у вышыню 25 см і ў даўжыню 40 см. 
Каб намаляваць сцяжок са стральчатым ускрайкам, 
неабходна намаляваць дзве дугі акружнасці радыусам 
25 см (гл. малюнак). Перанесці гэты малюнак на тканіну 
два разы, пры гэтым сочачы за тым, каб перанесці адну 
з іх павёрнутай у іншы бок, а таксама не забыцца пра 
цэнтральную частку сцяга, якой можна будзе абхапіць 
дрэўка.

АФІЦЫЙНЫЯ КОЛЕРЫ КОП’ЯЎ
Сцягі коп’яў маюць афіцыйныя колеры, пазначаныя 

ніжэй у табліцы. Колер фона супадае з колерам знеш-
няй (першай) стужкі скаўта, колер сілуэта і абшыўкі су-
падае з колерам унутранай стужкі.

Назвы коп’яў павінны адпавядаць адгалінаванню:
■ Хлопцы — Певень ці Гусак;
■ Дзяўчаты — Чарапаха ці Гуска.

СКАЎЦКАЕ ЎШАНАВАННЕ СЦЯГА
Гл. пра салютаванне на стар. 127.

СКАЎЦКІ СІГНАЛ
Скаўцкі сігнал спяваецца ў досыць павольным тэм-

пе, каб запытаць ці паведаміць пра прысутнасць. Яго 
спяваюць або насвістваюць уголас і адказваюць, паўта-
раючы яго. Без неабходнасці не выкарыстоўваецца.

СКАЎЦКАЕ ПРЫВІТАННЕ
Склалася такая традыцыя, што пры 

сустрэчы скаўты ўсяго свету, вітаючыся, 
паціскаюць адзін аднаму левую руку. 
Скаўцкае прывітанне выконваецца (не-
залежна ад таго, апрануты берэт на 
галаве ці не) правай рукой, якая ўзні-
маецца да ўзроўню пляча, вялікі палец 
кладзецца на пазногаць мезенца, тры 
іншых пальца ўзнятыя ўверх.

Тры пальцы, ўзнятыя ўверх, азнача-
юць тры галоўныя цноты скаўта: шчы-
расць, ахвярнасць, чысціню. Вялікі па-
лец, які прыкрывае мезенец, нагадвае 
пра тое, што мацнейшы апякуецца сла-
бейшым.

Кандыдат не можа аддаваць скаўцкае прывітанне, 
ён вітаецца правай рукой.

Скаўцкае прывітанне аддаецца пры складанні Абя-
цання, падчас выканання рэфрэна спеву Абяцання, 
а таксама падчас цырымоніі сцягоў.

Мо - жна   мне сю-ды зай - сці?    Ці     вы   тут?

Так,       мы          тут! 

На гэты сігнал даецца адказ:

Без адказу ніхто не заходзіць!

ПРАВАДНІЦЫ, 
ВАНДРОЎНІКІ 

І ШЭФЫ

АДЗЕННЕ ПРАВАДНІЦ: 
ПРАВАДНІЦ, ШЭФАЎ І КАМІСАРАЎ
Цёмна-сіні берэт, блакітная кашуля з доўгімі закаса-

нымі рукавамі (каўнер не павінен закладацца на світэр 
і хустку), цёмна-сіняя спадніца або спадніца-шорты, 
цёмна-сінія гольфы, цёмна-сіні світэр з круглым выра-
зам горла, які носіцца навыпуск. Для цырымоній і аса-
блівых мерапрыемстваў правадніца можа апрануць 
белыя гольфы. Берэт з’яўляецца неад’емнай часткай 
формы.

Шэфы зграі або кола божых каровак замест гузіка 
носяць на хустцы вузел.

Берэт

Нашыўка дружыны, 
вогнішча, каманды 
(харугвы, 
штандара)

Герб штандара

Нашыўка 
«КАТАЛІЦКІЯ 
СКАЎТКІ» або 
«КАТАЛІЦКІЯ СКАЎТЫ» 
(для шэфаў 
ваўчанятаў)

Скураны рэмень 
са спражкай ФЕС

Цёмна-сінія 
гольфы

Абутак 
для вандравання

Крыж Абяцання

Пунсовая хустка, 
хустка адзінкі або 
каманды (харугвы 

або штандара)

Адзнакі функцыі

Гузік для хусткі

Жоўтая, зялёная 
і чырвоная стужкі

Крыж руху

Адзнака 
скаўткі Пагоні

Цёмна-сіняя 
спадніца або 

спадніца-шорты

АДЗНАКІ ПРАВАДНІЦ: 
МАЛАДЫХ ПРАВАДНІЦ, ШЭФАЎ 
І КАМІСАРАЎ
Скаўтка, пераходзячы ў каманду маладых правад-

ніц, і шэф — у вогнішча шэфаў, захоўвае толькі свой 
металічны крыж Абяцання, нагрудны тканы крыж, 
нашыўку «КАТАЛІЦКІЯ СКАЎТКІ» або «КАТАЛІЦКІЯ 
СКАЎТЫ», нашыўку дружыны або каманды, герб штан-
дара, адзнакі ўмеласцяў «першая дапамога», а шэф — 
пагоны функцыі.

Жоўтая, зялёная і чырвоная стужкі, а таксама ме-
талічная адзнака RS выкарыстоўваюцца 
для абазначэння этапаў фармацыі пра-
вадніц. Шэфы, якія пачынаюць свой шлях 

ад маладой правадніцы да вогнішча шэфаў (яно скла-
даецца з усіх шэфаў і дапаможных шэфаў), носяць тыя 
ж самыя адзнакі.

Жоўтая стужка ўручаецца падчас цырымоніі жоўтай 
стужкі. Зялёная стужка ўручаецца падчас цырымоніі зя-
лёнай стужкі. Металічная адзнака RS і чырвоная стужка 
ўручаюцца падчас цырымоніі пастановы правадніцы.

Жоўтая, зялёная і чырвоная стужкі злучаюцца адна 
з адной і прымацоўваюцца адразу пад швом левага 
пляча кашулі і світэра.

ЦЫРЫМОНІЯ ПЕРАХОДУ 
Ў ВОГНІШЧА МАЛАДЫХ ПРАВАДНІЦ
Скаўткі збіраюцца, каб спадарожнічаць той (тым) 

з іх, хто пераходзіць у вогнішча маладых правадніц. 
Вогнішча маладых правадніц можа складацца з не-
калькіх каманд.

Будучую(-ых) маладую(-ых) правадніцу(-іц) сустра-
каюць сябры каманды. Яе(іх) кап’ё(коп’і) можа(-гуць) 
засведчыць пра досвед братэрства песняй, пантамімай 
ці іншым чынам. Каманда маладых правадніц цёпла 
яе(іх) прымае і кожная асабіста вітае.

Звяз(-ы) шыхтуецца(-юцца) чатырохкутнікам. Во-
гнішча маладых правадніц утварае паўкола, пакіда-
ючы вольным месца для новага(-ых) сябры(-аў). Калі 
будучы сябра каманды 
маладых правадніц пры-
ходзіць не з руху (г. зн. 
не з кап’я. — Заўв. рэд.), 
яна займае месца ў кан-
цы шарэнгі маладых 
пра вадніц. Шэфы стаяць 
у шарэнзе паміж звя-
зам(-мі) і вог нішчам ма -
ладых правадніц, па-
вярнуўшыся тварам да 
скаўтак.

CCieCF

Калі цырымонія адбываецца без удзелу звяза (калі 
усе будучыя маладыя правадніцы прыхо дзяць не з 
руху), вогнішча шыхтуецца колам. Новыя дзяўчаты 
прыходзяць на цырымонію ў скаўцкай форме. Яны зай-
маюць месца ў канцы шарэнгі маладых правадніц.

Будучая маладая правадніца падыходзіць сама, не 
чакаючы запрашэння, і становіцца перад сваёй звязо-
вай. Гэтак яна хоча засведчыць, што гэты ўчынак абу-
моўлены яе ўласным жаданнем.

Скаўтка: … (імя шэфа адзінкі), вось надышоў для 
мяне час перайсці ў вогнішча маладых 
правадніц.

Звязовая:  … (імя скаўткі), у кап’і ты навучылася ад-
казваць «Напагатове». Сёння ты хочаш 
ісці яшчэ далей, каб вогнішча стала тваім 
сімвалам, дарога — тваім атачэннем, 
служэнне — тваім дэвізам і каб каманда 
дапамагала табе стаць правадніцай. Усе 
разам мы кажам табе: «У добры шлях!», 
і няхай Марыя, наша Маці, ідзе поруч 
з табой.

Калі скаўтка з’яўляецца кап’явой, яна аддае свой сцяжок 
звязовай, якая потым правядзе цырымонію прызначэння 
новай кап’явой.
Адзінка можа заспяваць прыгожую скаўцкую песню. 
Скаўтка салютуе шэфам, потым звязу і тут жа ста-
новіцца перад шэфам вогнішча і салютуе ёй.
Калі будучая сяброўка каманды маладых правадніц пры-
ходзіць з па-за руху, цырымонія пачынаецца ад гэтага 
моманту.

Шэф 
вогнішча:

… (імя будучага сябры каманды маладых 
правадніц), вогнішча (імя апякункі вогніш-
ча) радуецца, прымаючы цябе.

Скаўтка: Дзякуй, ... (імя шэфа вогнішча). З усімі 
вамі я хачу адправіцца ў шлях і вучыцца 
служыць як мага лепш.

Шэф 
вогнішча:

Шлях, які адкрываецца перад табою, — 
гэта шлях сяброўства і радасці. Гэта 
так сама шлях служэння, намаганняў 
і поўнай самааддачы, якая патрабуе ад 
цябе асабістай свядомай пастановы. Але 
ведай, што мы будзем крочыць разам.
Прымі хустку колеру распаленага вуголля 
як сімвал пакоры і цеплыні вогнішча.

Шэф вогнішча адводзіць скаўтку да яе каманды.

Каманда:  … (імя будучай маладой правадніцы), мы 
прымаем цябе ў … (назва каманды) і бу-
дзем рады прайсці гэты шлях з табою. 
У выпадку стварэння новай каманды: 
«... (пералічваюцца імёны кандыдатак), 
хадзем разам са мной. Мы складзем но-
вую каманду і выправімся ў шлях разам».

Вогнішча спявае «Шлях агню» ці іншы адпаведны гэтай 
нагодзе спеў. Калі некалькі скаўтак пераходзяць ў каман-
ду адначасова, цырымонія можа быць агульнай.

ЦЫРЫМОНІЯ ЎРУЧЭННЯ ЖОЎТАЙ СТУЖКІ
Гэтая кароткая цырымонія з’яўляецца агульнай для 

ўсіх правадніц, якія атрымліваюць жоўтую стужку: ма-
ладых правадніц або шэфаў. Яна можа суправаджацца 
адпаведнай песняй, малітвай або тэкстам. Цырымонія 
павінна быць кароткай і простай, што не перашкаджае 
дбайна выбраць адпаведнае месца і момант, пашых-
тавацца прыгожым колам і прамовіць словы выразна 
і зразумела.

Правадніца: … (імя шэфа вогнішча), з Божай дапамо-
гай я хачу падрыхтавацца да складан-
ня пастановы правадніцы. Я зразу-
мела, што на шляху веры я павінна 
няспынна паглыбляць сваё служэнне 
Богу і іншым з радасцю. Я буду слу-
жыць у маёй сям’і, горадзе, Касцёле і 
руху каталіцкіх скаўтак і скаўтаў Еўропы.
Сёння я прашу ўручыць мне жоўтую 
стужку.

Шэф 
вогнішча:

… (імя маладой правадніцы або шэфа), 
прымі гэтую жоўтую стужку, колеру со-
нечнага святла — сімвал радасці 
і веры божых каровак. Няхай твая вера 
прамяніцца з цябе і нясе радасць табе 
і тым, каго Пан табе даверыць.

ЦЫРЫМОНІЯ ЎРУЧЭННЯ 
ЗЯЛЁНАЙ СТУЖКІ
Гэтая цырымонія з’яўляецца агульнай для ўсіх пра-

вадніц, якія атрымліваюць зялёную стужку і належа-
ць да вогнішча маладых правадніц або да вогнішча 
шэфаў. Яна суправаджаецца песняй і дапаўняецца 
малітвай або тэкстам, якія раскрываюць значэнне на-
дзеі як тэалагічнай цноты.

Цырымонія павінна быць кароткай і простай, што не 
перашкаджае выбраць зручны момант і адпаведныя 
ўмовы для яе правядзення. Вогнішча шыхтуецца ко-
лам. Словы прамаўляюцца выразна і ясна.

Правадніца: … (імя шэфа вогнішча), я хачу працяг-
ваць сваю падрыхтоўку да прыняцця 
пастановы правадніцы, таму прашу 
ўручыць мне зялёную стужку, каб я 
стала сведкай надзеі.

Шэф 
вогнішча:

… (імя правадніцы), што для цябе на-
дзея?

Правадніца: Для мяне надзея — гэта ... (кажа).
Шэф 
вогнішча:

Якую тэхніку шэдэўра ты абрала?

Правадніца: Мая тэхніка шэдэўра … (называе тэхніку 
шэдэўра). У якасці шэдэўра я ажыц-
цявіла … (або: «я збіраюся ажыцця-
віць») … (кажа), які будзе служыць … 
(назва адзінкі), (або «які я хачу ахвяра-
ваць» … (імя або назва адзінкі)).

Шэф 
вогнішча:

… (імя правадніцы), прымі гэтую зялё-
ную стужку колеру руні і канюшыны — 
колеру скаўтак.
Яна з’яўляецца знакам таго, што ты — 
сведка надзеі і прагнеш паказваць 
тым, хто табе даручаны, прыгажосць 
і праўду навокал сябе. Насі яе з радас-
цю, з дапамогай і падтрымкай скаўц-
кага братэрства, і ніколі не забывайся, 
што надзея будзе заўсёды весці цябе 
далей, якія б цяжкасці і сумненні ні су-
стрэлі цябе на тваім шляху.

ПАСТАНОВА ПРАВАДНІЦЫ
Гэта пастанова, прасякнутая ідэалам скаўтынгу, якая 

складаецца на ўсё дарослае жыццё.
Пастанову прымае скаўтка Пагоні (нацыянальны 

камісар чырвонага адгалінавання або абраная ёю 
скаўтка Пагоні).

Правадніца рыхтуе сваю пастанову правадніцы ра-
зам са сваёй апякункай шляху, шэфам вогнішча і ду-
хоўным кіраўніком: робіць яе асабістай, арганізуючы 
перад гэтым вандроўку, чуванне або гульню, дзе яна 
прадстаўляе свой сімвал і дэвіз.

Навакольнае асяроддзе, супольныя рухі, абмен 
фразамі, песні — кожная дэталь узгадняецца і рыхту-
ецца, каб дапамагчы правадніцы быць сведчаннем для 
ўдзельнікаў цырымоніі.

Вогнішча і запрошаныя правадніцай госці стаяць 
паўколам. Насупраць стаяць шэф вогнішча, духоўны 
кіраўнік, апянунка шляху, скаўткі Пагоні і правадніца, 
якая трымае штандар.

Жоўтую стужку ўручае ваўчаня або той, хто ўвасаб-
ляе дзяцінства. Зялёная стужка ўручаецца скаўткай або 
тым, хто ўвасабляе юнацтва. Чырвоную стужку ўручае 
маладая правадніца, апянунка шляху або дарослы ча-
лавек, асабліва блізкі для правадніцы, якая прымае 
пастанову.

У пачатку цырымоніі ўсе скаўткі Пагоні запальва-
юць свае лампады. Як правіла, апякунка шляху дорыць 
лампаду правадніцы, якая становіцца скаўткай Пагоні.

Правадніца: … (імя шэфа вогнішча), з Божай ласкай 
я прашу прыняць маю пастанову пра-
вадніцы.

Нацыяналь-
ны камісар 
ці скаўтка 
Пагоні:

 … (імя правадніцы), просячы аб гэтым, 
ці разумееш ты, што спачатку ты павін-
на адрачыся ад сябе самой, адмовіцца 
ад свайго эгаізму і камфорту і прыняць 
складанасці жыцця?

Правадніца: Так. Я таксама прымаю сціпласць шля-
ху, прастату вогнішча і высілкі, якіх 
патрабуе жыццё на прыродзе.

Нацыяналь-
ны камісар 
ці скаўтка 
Пагоні:

Ці прагнеш ты рабіць плённым гэты цу-
доўны дар, якім з’яўляецца жыццё?

Правадніца: Так. Я прагну цалкам рэалізаваць сваё 
пакліканне жанчыны праз служэнне 
іншым, Касцёлу і свету паводле пры-
кладу святых Брыгіты Шведскай, Каця-
рыны Сіенскай і Тэрэзы Бэнэдыкты ад 
Крыжа. Я хачу, каб маё жыццё было 
простым, прыгожым і праведным.

Нацыяналь-
ны камісар 
ці скаўтка 
Пагоні:

Шчасце іншых знаходзіцца ў тваіх ру-
ках. Няхай яны заўсёды будуць адкры-
тыя. Такім чынам ты будзеш будаваць 
хрысціянскае братэрства ў нашай краі-
не, Еўропе і свеце.

Правадніца: Рабіць заўсёды ўсё, што ў маіх сілах, 
быць гатовай аддаваць усё лепшае, 
што ёсць ува мне, — я прымаю паста-
нову рабіць гэта не аднойчы, а кожны 
дзень.

Шэф 
вогнішча:

На гэтай дарозе ты не будзеш адна. 
Маці Божая яшчэ да цябе была верная 
да канца гэтаму служэнню, якое назы-
ваецца «безумоўнае ТАК». Паводле Яе 
прыкладу, няхай твая вера адродзіць 
надзею і любоў у свеце, у якім ты жы-
веш. А цяпер аднаві сваё Абяцанне, 
якое стане тваім суцяшэннем і пад-
трымкай.

Святар: Перш чым прыняць пастанову, 
успомні, што восем канцоў нашага 
скаўцкага крыжа нагадваюць пра 
восем благаслаўленняў. Прамовім іх 
разам.

Усе разам: Шчаслівыя ўбогія духам, бо іх ёсць Ва-
ладарства Нябеснае.
Шчаслівыя засмучаныя, бо яны будуць 
суцешаныя.
Шчаслівыя лагодныя, бо яны атрыма-
юць у спадчыну зямлю.
Шчаслівыя галодныя і прагнучыя спра-
вядлівасці, бо яны будуць насычаныя.
Шчаслівыя міласэрныя, бо яны спазна-
юць міласэрнасць.
Шчаслівыя чыстыя сэрцам, бо яны 
Бога ўбачаць.
Шчаслівыя міратворцы, бо яны будуць 
названыя сынамі Божымі.
Шчаслівыя, каго пераследуюць за 
справядлівасць, бо іх ёсць Валадарства 
Нябеснае.

Святар благаслаўляе правадніцу, кажучы:

Святар: Цяпер няхай табе, суцешанай Хрысто-
вымі абяцаннямі, Маці Божая прый дзе 
на дапамогу і благаслаўленне ўсема-
гутнага Бога, Айца, Сына і Духа Свято-
га сыдзе на цябе і застанецца навекі 
(можа прамаўляцца і іншая формула бла-
гаслаўлення).



86 87

Правадніца: З Божай ласкай … (дата), я абяцала 
служыць з усіх сілаў Богу, Касцёлу, маёй 
Бацькаўшчыне і хрысціянскай Еўропе, 
дапамагаць майму бліжняму ў кожнай 
патрэбе і прытрымлівацца скаўцкага 
закона. Сёння я як дарослая асоба ад-
наўляю сваё Абяцанне.
Акрамя таго, я вырашаю рабіць усё, 
што ад мяне залежыць, каб дапама-
гаць руху каталіцкіх скаўтаў і скаўтак 
Еўропы, дзе я навучылася служыць.

Ваўчаня: Прымі тваю жоўтую стужку колеру сон-
ца. Няхай твая радасная вера асвятляе 
ўсіх вакол цябе!

Скаўтка: Прымі тваю зялёную стужку колеру 
ўсяго, што расце. Няхай надзея на тхняе 
цябе, каб ты ніколі не спынялася на 
сваім шляху!

Маладая 
правадніца:  

Прымі гэтую чырвоную стужку колеру 
агню, сімвал любові, якую ты павінна 
несці іншым.

Шэф 
вогнішча: 

Прымі гэтыя літары RS, якія азначаюць 
«Няспынна служу» і з’яўляюцца адзна-
кай скаўткі Пагоні. Няхай яны нагадва-
юць табе, што як скаўтка ты пакліканая 
служыць Богу і бліжнім.

Святар: Прымі гэтае Евангелле. Няхай яго закон 
будзе тваім законам і няхай яно вядзе 
цябе следам за Хрыстом.

Апянунка 
шляху: 

Запалі гэтую лампаду, сімвал далікат-
насці і каштоўнасці жыцця.
Няхай яе полымя, насуперак усім 
вятрам, ніколі не згасае.
Няхай яно нясе цеплыню, святло і ра-
дасць усім, хто вакол цябе.
Няхай яно падбадзёрвае і вядзе тых, 
хто ў дарозе, і асвятляе твой шлях аж 
да дому нашага Айца.
Правадніца запальвае лампаду.

Скаўтка 
Пагоні: 

З табой супольнасць скаўтак Пагоні, 
з’яднаная малітвай і сястрынскай пры-
язнасцю, стала большай.

Шэф 
вогнішча: 

(пасля кароткіх абвестак) Аб’яднаныя 
радасцю тваёй пастановы, заспяваем 
… (спяваецца, напрыклад, «Шлях агню», 
«Пракладзі шлях» або любы іншы спеў, 
абраны правадніцай).

АДЗЕННЕ ВАНДРОЎНІКАЎ: 
МАЛАДЫХ ВАНДРОЎНІКАЎ, ШЭФАЎ 
І КАМІСАРАЎ
Цёмна-сіні берэт, бэжавая кашуля з доўгімі закаса-

 нымі рукавамі (каўнер не павінен закладацца на світэр 
і хустку), цёмна-сінія штаны або шорты, цёмна-сінія 
гольфы, цёмна-сіні світэр з круглым выразам горла, які 
носіцца навыпуск. Для цырымоній і асаблівых мера-
прыемстваў вандроўнік можа апрануць белыя гольфы. 
Берэт з’яўляецца неад’емнай часткай формы.

Цемна-сіні берэт 

Нашыўка дружыны, 
кола, каманды 
(харугвы, штанда-
ра, нацыянальнай 
каманды)

Герб штандара

Нашыўка 
КАТАЛІЦКІЯ СКАЎТЫ

Бэжавая кашуля

Цемна-сінія штаны

Абутак 
для вандравання

Крыж Абяцання

Хустка дружыны 
або хустка карыч-

невага колеру

Адзнакі функцыі

Гузік для хусткі

Жоўтая, зялёная, 
чырвоная стужка

Адзнака скаўта 
Пагоні

Тканы крыж руху

Скураны рэмень 
са спражкай ФЕС

АДЗНАКІ ВАНДРОЎНІКАЎ
Скаўт, які пакідае звяз, уваходзячы ў кола маладых 

вандроўнікаў, захоўвае толькі крыж Абяцання, крыж 
руху, нашыўку «Каталіцкія скаўты», адзнаку дружыны 
і герб штандара. Ён можа таксама захаваць адзнакі 
майстэрскіх умеласцяў і адзнаку рэйдэра да ўручэння 
нашыўкі маладога вандроўніка. 

Нашыўкі маладога вандроўніка, вандроўніка, а так-
сама металічная адзнака RS выкарыстоўваюцца для 
азначэння этапаў фармацыі вандроўнікаў. Шэфы, якія 

пачынаюць свой шлях ад маладога ван-
дроўніка да кола шэфаў (яно складаецца 
з усіх шэфаў і дапаможных шэфаў), но-
сяць тыя ж самыя адзнакі.

Нашыўку маладога вандроўніка носяць маладыя 
вандроўнікі. Яна ўручаецца, калі яны зробяць пастано-
вы маладога вандроўніка.

Нашыўку вандроўніка носяць вандроўнікі, і яна ўру-
чаецца, калі паспяхова прайдзена Выпрабаванне Шля-
ху.

Адзнака RS носіцца скаўтамі Пагоні і ўручаецца пад-
час выправы вандроўніка.

Нашыўка маладога вандроўніка або вандроўніка ці 
значок RS носяцца над левай кішэняй кашулі і на тым 
самым месцы на світэры.

ЦЫРЫМОНІЯ ПЕРАХОДУ 
Ў КОЛА МАЛАДЫХ ВАНДРОЎНІКАЎ
Уваход у кола маладых вандроўнікаў (кола можа 

складацца з некалькі х каманд) павінен быць урачыста 
адзначаны ўсёй скаўцкай супольнасцю:

-  пераход са звяза ў кола падчас збору дружыны 
або харугвы;

-  прыняцце ў кола падчас выходных дзён з:
•  узаемным прадстаўленнем былых і новых ван-

дроўнікаў,
•  прадстаўленнем этапаў дарогі і перыяду фарма-

цыі маладога вандроўніка.

ВЫБАР ШЛЯХУ 
МАЛАДЫМ ВАНДРОЎНІКАМ
Пасля некалькіх тыдняў жыцця ў коле (максімум 

тры месяцы) новы вандроўнік, выбраўшы папярэдне 
апекуна шляху, сталага спаведніка, духоўнага кіраўніка 
і тэхніку, прымаецца ў кола як малады вандроўнік пад-
час цырымоніі, у якой удзельнічаюць шэф і вандроўнікі, 
якія ўваходзяць у кола.

Шэф кола: … (імя вандроўніка), ты ўваходзіш у кола, 
і кола цябе прымае як брата. Ці гатовы 
ты распачаць шлях свайго асабістага 
ўзрастання, прымаць ўдзел у нашай 
дзейнасці і аддаваць усё лепшае, што 
ёсць у табе?

Вандроўнік: Так, я гатовы.
Шэф кола: Перад табой адкрываецца патраба-

вальны і захапляльны шлях. Ці гатовы 
ты прайсці па ім, рухацца наперад з да-
памогай твайго апекуна шляху і духоў-
нага кіраўніка, пражываючы час шляху 
і набываючы досвед для твайго будуча-
га служэння?

Вандроўнік: Так, шэф, я гатовы пайсці па гэтым 
шляху.

Шэф кола: Ведай, што кола спадзяецца на тваё 
слова. Таму я прымаю цябе ў каманду 
маладых вандроўнікаў. Атрымай гэ-
тую нашыўку маладога вандроўніка. 
Няхай яна нагадвае табе, як і ўсім ван-
дроўнікам, што ты з Божай ласкай ад-
правіўся ў шлях да пастановы маладога 
вандроўніка.

Па заканчэнні цырымоніі прыняцця кола спявае песню.

ЦЫРЫМОНІЯ ПРЫНЯЦЦЯ ПАСТАНОВЫ 
МАЛАДЫМ ВАНДРОЎНІКАМ
Малады вандроўнік становіцца вандроўнікам пасля 

завяршэння Выпрабавання Шляху. Ён атрымлівае на-
шыўку вандроўніка падчас цырымоніі, у якой прыма-
юць удзел шэф і кола маладых вандроўнікаў.

Шэф: Брат, ты да канца прайшоў свой доўгі 
шлях. Тое, што чакае цябе заўтра, можа 
патрабаваць ад цябе яшчэ больш сілаў. 
Табе спатрэбіцца яшчэ больш сталасці 
ў высілку, больш разважлівасці ў дзе-
янні, больш цярплівасці ў выпраба-
ванні. Ці гатовы ты адправіцца ў яшчэ 
даўжэйшы шлях, якому ты павінен бу-
дзеш аддацца цалкам?

Вандроўнік: Так, шэф.
Шэф: Скаўт — сябар усіх людзей і брат іншых 

скаўтаў. Ты павінен з гэтага часу ахвяра-
ваць сабою дзеля іншых. На гэтым 
скрыжаванні дарог ты павінен аб раць 
паміж служэннем тваім малодшым 
братам руху каталіцкіх скаўтак і скаўтаў 
і асабістым заданнем служыць іншай 
працай, свецкай ці рэлігійнай. Ці зрабіў 
ты свой выбар?

Вандроўнік: Так, шэф. Я вырашыў служыць як шэф 
скаўтаў (шэф ваўчанятаў, кіраўнік фізіч-
нага выхавання, супрацоўнік парафіі, 
катэхет, валанцёр у той ці іншай справе).

Шэф: Добра. У жыцці, якое ты выбіраеш, ты 
збіраешся аддаць усё лепшае, што ёсць 
у табе. Ты павінен быць жывой апорай, 
здольнай аб’ядноўваць вакол сябе сла-
бых падчас выпрабаванняў. Ці можам 
мы разлічваць, што ты будзеш гонарам 
руху каталіцкіх скаўтак і скаўтаў, а так-
сама шэфаў, якія дапамаглі табе ва ўз-
растанні?

Вандроўнік: Так, шэф. Абяцаю.
Шэф: Я давяраю твайму абяцанню і прымаю 

цябе як маладога вандроўніка. Вось 
твая адзнака. Няхай яна будзе нагадва-
ць усім, што ты адказны за адну з пры-
значаных місій, ад якой нішто не зможа 
цябе адвярнуць.

Усе прамаўляюць «Малітву вандроўнікаў».
Духоўны кіраўнік благаслаўляе новага вандроўніка.

ВЫПРАВА ВАНДРОЎНІКА
Выправа вандроўніка адбываецца пераважна з на-

дыходам цемры на дарозе. Вандроўнікі стаяць нерухо-
ма  ўпоперак дарогі, па магчымасці ў некалькі шарэн-
гаў у глыбіню. Наперадзе стаяць шэф, духоўны кіраўнік 
і скаўт RS, які трымае Басан. Кандыдат з заплечнікам 
ідзе ім насустрач у суправаджэнні свайго апекуна шля-
ху і спыняецца за дзесяць метраў ад іх. Усе кандыдаты, 
якія збіраюцца здзейсніць выправу вандроўніка, павін-
ны перад гэтым атрымаць згоду Генеральнага камісара 
або аднаго з нацыянальных камісараў, які пры неаб-
ходнасці прызначае шэфа, каб прыняць выправу ван-
дроўніка. Адзнакі RS уручаюцца толькі пасля атрыман-
ня гэтай згоды.

Вандроўнік: Шэф, калі гэта даспадобы Богу і табе, 
я прашу дазволу стаць вандроўнікам 
руху каталіцкіх скаўтаў і скаўтак.

Шэф: Ты ўяўляеш сябе ў дарозе, але ці веда-
еш ты, як дарога ўвасабляецца ў табе?

Вандроўнік: Так, шэф.
Шэф: Ці думаў ты, што, каб трапіць на да-

рогу, трэба пакінуць дом і забыцца 
пра самога сябе? Трэба адмовіцца ад 
свайго эгаізму, камфорту і бяспекі. Трэ-
ба шукаць цяжкасцяў і імкнуцца жыць 
у сціпласці.

Вандроўнік: Так, я гэтага хачу.
Шэф: Ці хочаш ты застацца мужным і стрыма-

ным, не быць рабом ні сваіх капрызаў, 
ні моды, ні штодзённых памылак і за-
хоўваць убоства духу ўсё сваё жыццё.

Вандроўнік: Так, хачу.
Шэф: Ці зразумеў ты, што праз нашу любоў 

да прыроды і да жыцця ў летніку ван-
дроўнік не павінен згаджацца з фаль-
шывасцю свету, у якім пануе падман? 
Ці абяцаеш ты суадносіць свае ўчынкі 
і думкі з патрабаваннямі рэальнасці?

Вандроўнік: Абяцаю.
Шэф: Ці зразумеў ты дзякуючы цяжкай люд-

ской працы, якую мы шукалі падчас на-
шых мерапрыемстваў і нашага служэн-
ня, што да жыцця неабходна ставіцца 
сур’ёзна, што кожны свой учынак ван-
дроўнік узважвае і адказвае за яго?

Вандроўнік: Так, я зразумеў.
Шэф: Вырушаючы ў дарогу, ці ведаеш ты, 

што згаджаешся ахвяраваць сябе ўсім 
і кожнаму? Што цяпер ты належыш не 
сабе, а іншым? Ці гатовы ты слу жыць?

Вандроўнік: Так, шэф, я прашу лічыць мяне заўсёды 
гатовым да служэння.

Шэф: Ці бачыш ты, што дарога не спыняецца 
на мяжы? Ці адчуваеш ты сябе гатовым 
пераадолець адлегласць, якая спа-
трэбіцца, каб сустрэцца з іншымі?

Вандроўнік: Так, шэф, я гатовы да гэтага.

Шэф: Ці зразумеў ты дзякуючы нашым су-
стрэчам і дзейнасці, што вандроўнік 
павінен горача любіць праўду, што ён 
не задавольваецца адноснай праўдай 
і не заспакойваецца, валодаючы гато-
вай праўдай? Ці хочаш ты ў любой спра-
ве пакорліва шукаць праўду і свабодна 
служыць вызначанаму парадку, не на-
вязваючы іншым сваіх перакананняў?

Вандроўнік: Так, я гэтага хачу.
Шэф: Нарэшце, ці ведаеш ты, што вандроўнік 

ніколі не задаволены сабою да канца 
і ніколі не заканчвае свой шлях? Ці 
абяцаеш ты станавіцца сёння лепшым, 
чым учора, і заўтра лепшым, чым сён-
ня?

Вандроўнік: Так, абяцаю.
Шэф: Ці абяцаеш ты ніколі не разгля -

даць жыццё як забаўляльны шпацыр, 
а ўспрымаць яго як місію, ад якой нішто 
не павінна табе адцягваць? Ці вырашыў 
ты працаваць і змагацца, не забываю-
чы ніколі, што Валадарства Хрыста — 
мэта твайго жыццёвага шляху?

Вандроўнік: Так, я гэта вырашыў.

Шэф: Тады стань вандроўнікам у чалавечай 
супольнасці і аднаві сваё Абяцанне 
скаўта Еўропы, ведаючы з гэтага мо-
манту, што на тваім слове будуецца су-
польнасць.

Скаўт, які трымае Басан, схіляе яго перад вандроўнікам.

Вандроўнік: Я абяцаю:
На мой гонар, з Божай ласкай слу-
жыць з усіх сілаў Богу, Касцёлу, маёй 
Бацькаўшчыне і хрысціянскай Еўропе, 
дапамагаць бліжнім у кожнай патрэ-
бе, прытрымлівацца скаўцкага закона. 
Апроч таго, я абяцаю падтрымліваць 
дружыну … (назва дружыны) і Федэра-
цыю Еўрапейскага Скаўтынгу.

Шэф: Можаш атрымаць адзнакі твайго нова-
га стану (кій вандроўніка, сякера, срэбныя 
літары, стужкі па чарзе ўручаюцца апеку-
ном шляху).
Вазьмі гэты кій вандроўніка як сімвал 
вернасці бацькоўскай зямлі і адкрыта-
сці сэрца, якія з’яўляюцца адзнакамі 
вандроўніка скаўтаў Еўропы.
Прымі гэтую сякеру, сімвал сілы волі, 
якая адкрые табе дарогу праз цяжкасці. 
І калі аднойчы яе не будзе, пракладзі яе.

Атрымай гэтыя срэбныя літары, якія 
пакажуць усім, што ты — вандроўнік 
скаўтаў Еўропы.
Памятай, што іх не павінен насіць ні ба-
язлівец, ні хлус. 
Атрымай, нарэшце, тры колеры, якія 
носяць усе вандроўнікі свету. Няхай 
яны нагадваюць аб тым, што ўсё леп-
шае ў табе, набытае ў кожным узросце, 
не павінна памерці ніколі!
Жоўты, колер ваўчанятаў, вобраз сон-
ца, — каб твая радасная вера асвятляла 
тых, хто вакол цябе.
Зялёны, колер скаўтаў, усяго таго, што 
расце, — каб надзея вяла цябе ўсё да-
лей.
Чырвоны, колер дарогі, сімвал любові 
і крыві, — каб ты не шкадаваў ні адна-
го, ні другога ў сваім жыцці. 
Вандроўнік, які не аддаў усяго, нічога 
не даў.
Вандроўнік, які не гатовы памерці, ні-
чога не варты.
Але памятай, што часам бывае цяжка 
жыць,
і цяпер, брат, з Богам…

Святар: Вырушай, умацаваны словам Божым 
і падтрымкаю Хрыстовых абяцанняў. 
Няхай васьміканцовы скаўцкі крыж на-
гадвае табе пра восем благаслаўлен-
няў, якія Езус прамовіў падчас Казання 
на гары:
Шчаслівыя ўбогія духам, бо іх ёсць Ва-
ладарства Нябеснае.
Шчаслівыя засмучаныя, бо яны будуць 
суцешаныя.
Шчаслівыя лагодныя, бо яны атрыма-
юць у спадчыну зямлю.
Шчаслівыя галодныя і прагнучыя спра-
вядлівасці, бо яны будуць насычаныя.
Шчаслівыя міласэрныя, бо яны спазна-
юць міласэрнасць.
Шчаслівыя чыстыя сэрцам, бо яны Бога 
ўбачаць.
Шчаслівыя міратворцы, бо яны будуць 
названыя сынамі Божымі.
Шчаслівыя, каго пераследуюць за спра-
вядлівасць, бо іх ёсць Валадарства Ня-
беснае.
Адпраўляйся цяпер следам за Хрыс-
том. Няхай усе святыя суправаджаюць 
цябе сёння, заўтра і навекі! 

Няхай Маці Божая прыйдзе табе на да-
памогу і няхай благаслаўленне ўсема-
гутнага Бога, Айца, Сына і Духа Святога 
сыдзе на цябе і застанецца назаўсёды.

Вандроўнік кленчыць перад святаром, які яго блага-
слаўляе. Пасля ён устае і вырушае ў шлях.
Яго браты адыходзяць убок, каб зрабіць яму праход.
Спяваецца песня: «Ён йшоў у спякотны дзень» (стар. 
150). Па меры таго, як новы RS аддаляецца, ён працягвае 
спяваць толькі рэфрэн.

ЦЫРЫМОНІЯ АБЯЦАННЯ 
ДАПАМОЖНЫХ ШЭФАЎ І ШЭФАЎ АДЗІНКІ
Цырымонія Абяцання будучых дапаможных шэфаў і 

шэфаў адзінкі, як ія ніколі не б ылі скаўтамі ці скаўткамі 
і, адпаведна, яшчэ не складалі Абяцання, адбываецца 
ў тым жа парадку, што і ў скаўтаў (скаўтак), але з не-
каторымі зменамі: на пытанне «Чаго ты жадаеш?» за-
цікаўленыя адказваюць па-рознаму, у залежнасці ад 
сітуацыі.

Для будучых шэфаў (дзяўчат):
— Стаць скаўткай Еўропы і служыць як шэф.
Для будучых шэфаў (хлопцаў):
— Стаць скаўтам Еўропы і служыць як шэф.
Чуванне, якое рыхтуецца асабліва старанна, павінна 

падкрэсліць важнасць абавязкаў, якія новы шэф збіра-
ецца ўзяць на сябе ў служэнні малодшым сябрам абра-
най адзінкі. Ён/яна прымае адказнасць быць шэфам.

Менавіта ў духу асабістага служэння, паклікання 
і адказу на заклік Бога трэба абіраць элементы чуван-
ня. Падрыхтоўка Абяцання — гэта ўжо першы крок да 
складання пастановы правадніцы або да выправы ван-
дроўніка.

Ваўчаняты не прысутнічаюць ні на чуванні, ні на са-
мой цырымоніі.

Абяцанне прымае сам камісар харугвы або, па да-
ручэнні, прызначаны(-ая) дружыновы(-ая). Для шэфа 

ваўчанятаў пажадана, каб Абяцанне прымаў камісар 
харугвы ці дружыновы або, калі яны адсутнічаюць, ін-
шая давераная асоба.

Адбываецца той жа дыялог, што і падчас складання 
скаўцкага Абяцання.

ПРЫЗНАЧЭННЕ ШЭФА
Абрад адбываецца толькі пры прызначэнні шэфаў 

адзінак (Акелаў, звязовых, шэфаў колаў, шэфаў сеткі 
вольных к оп’яў, дружыновых і г. д.)

Значэнне абраду
Абрад прызначэння мае тры істотныя функцыі:
•  з’яўляецца знакам даверу новаму шэфу, якому 

рух даручае важную выхаваўчую місію;
•  тлумачыць аўтарытэт шэфа сябрам адзінкі;
•  новаму шэфу паказваецца важнасць і характар 

яго місіі, якая заключаецца ў служэнні малод-
шым, падаванні ім прыкладу і адказнасці за душы 
яго падапечных перад Богам.

Звычайна абрад прызначэння адбываецца падчас 
прыняцця функцыі. Не бывае шэфаў «на выпрабаваль-
ны перыяд»: шэфу або давяраюць, што ён здольны 
прыняць гэтае служэнне, або не. У гэтых рэчах не можа 
быць кампрамісаў. Ніводзін шэф не павінен кіраваць 
адзінкай, не будучы прызначаным.

Падрыхтоўка
Падрыхтоўка да прыняцця місіі шэфа заключаецца 

як у асабістай фармацыі, так і ў педагагічнай. Кожны 
кандыдат павінен мець ступень вандроўніка, удзель-
нічаць у жыцці кола шэфаў, а таксама паспяхова скон-
чыць навучальны летнік ІІ-й ступені для гэтай галіны.

Таксама перад абрадам павінна адбыцца сустрэча 
з харужым і дружыновым, на якой неабходна абмерка-
ваць наступныя пытанні:

•  тэкст абраду (чым з’яўляецца давер, адказнасць, 
місія шэфа, асабісты прыклад, навошта аднаў-
ляць Абяцанне);

•  працяг асабістай і педагагічнай фармацыі шэфа;
•  роля харужага і дружыновага, якія з’яўляюцца 

апорай для новага шэфа.
 
Абрад прызначэння
Шэфаў адзінак, а таксама дружыновых прызначае 

харужы, а шэфаў на ступень вышэй — вышэйшы на-
чальнік.

Абрад адбываецца на святочным шыхтаванні 
ў пры сутнасці ўсёй адзінкі, якая будзе даверана новаму 
шэфу, лепш за ўсё ў пачатку навучальнага года.

Харужы: … (імя), разам з кіраўнікамі руху мы 
пастанавілі даверыцца табе. Мы лічым 
цябе здольным прыняць новыя аба-
вязкі ў нашым руху. Ці прымаеш ты 
служэнне ў якасці … (называецца форма 
служэння)?

Шэф: Так, я прымаю гэтае служэнне і дзякую 
за давер, які мне аказалі.

Харужы: Якіх матэрыяльных выгодаў ты чакаеш 
ад гэтага служэння?

Шэф: Ніякіх.
Харужы: Ці зразумеў ты, што служэнне, якое ты 

хочаш прыняць, — гэта адказнасць за 
людзей?

Шэф: Так, я разумею гэта і прымаю яго без 
страху і з верай у Божую ласку.

Харужы: Місія, якая табе даручана, вялікая 
і вельмі цяжкая, твае (вандроўнікі, 
скаўты, ваўчаняты) глядзяць на цябе: 
ты з’яўляешся тым, хто павінен паказ-
ваць іншым прыклад дасканаласці 
і сам жыць паводле яго.

Шэф: Я ўсведамляю важнасць свайго аба-
вязку і зраблю усё, што ў маіх сілах, каб 
яго выканаць.

Харужы: Ці гатовы ты ўзяць на сябе гэты абавя-
зак перад усім рухам?

Шэф: Так, я гатовы.
Харужы: Перад тым як ты зробіш гэта, аднаві 

спачатку сваё скаўцкае Абяцанне.
Шэф: Ойча, я прашу благаслаўлення ўсема-

гутнага Бога.
Шэф здымае берэт і кленчыць перад свя-
таром.

Святар: Няхай Марыя прыйдзе да цябе з да-
памогай і няхай благаслаўленне ўсе-
магутнага Бога, Айца і Сына, і Духа 
Святога, сыйдзе на цябе і застанецца 
назаўсёды. Амэн.

Усе, хто ўжо склаў Абяцанне, салютуюць. Новы шэф 
салютуе, выцягвае левую руку над нахіленым перад ім 
штандарам і кажа:

Шэф: На мой гонар з Божай ласкай я абя-
цаю з усіх сілаў служыць Богу, Касцёлу, 
маёй Бацькаўшчыне і хрысціянскай 
Еўропе, дапамагаць майму бліжняму 
у кожнай патрэбе і прытрымлівацца 
скаўцкага закона.

Абавязуюся як шэф верна выконваць 
абавязкі хрысціяніна, прытрымлівацца 
і вучыць іншых прытрымлівацца скаўц-
кага закона, прынцыпаў, правілаў і пе-
дагогікі Федэрацыі Еўрапейскага Скаў-
тынгу, а таксама добрасумленна пры-
слухоўвацца да рэкамендацый, якія 
даюць мне мае шэфы.
Акрамя таго, я абавязуюся і надалей 
паглыбляць сваю асабістую і педага-
гічную фармацыю, каб я мог добра вы-
конваць сваё служэнне.

Харужы накладае новаму шэфу пагоны. Шэфы адзінак 
дадаткова атрымліваюць белы шнур.

Харужы: Насі з гэтага моманту знакі тваёй функ-
цыі — пагоны, якія сведчаць пра дару-
чаную табе місію, а таксама шнур, які 
сведчыць пра тое, што ты з’яўляешся 
шэфам і слугой.
З гэтага моманту прымай Абяцанні ад 
скаўтаў (або: «… Абяцанні ад ваўчаня-
таў»), якія даручаны табе.

Калі новы шэф мае намеснікаў, адразу пачынаецца цы-
рымонія іх Абяцання.
Абрад заканчваецца «Малітвай кап’явых».

Для іншых шэфаў выкарыстоўваецца той самы тэкст 
з наступнымі ўдакладненнямі:

•  Шэф кола або шэф вогнішча прызначаюцца камі-
сарам харугвы.

•  Дружыновы або дружыновая прызначаецца камі-
сарам харугвы.

•  Камісары харугвы прызначаюцца камісарам 
штан дара.

•  Камісары штандара прызначаюцца Генеральным 
камісарам.

•  Генеральныя камісары абіраюцца вярхоўнай ра-
дай з удзелам Федэральнага камісара.

Толькі шэфы адзінкі атрымліваюць белы скручаны 
шнур.

ПРЫСЯГА ВЕРНАСЦІ ПАМОЧНІКАЎ 
І НАМЕСНІКАЎ
Прысяга вернасці памочнікаў прадугледжвае пры-

няцце наступных абавязкаў:
•  удасканальваць місію выха ваўцы дзяцей або пад-

леткаў;
•  аддана дапамагаць адказнаму за адзінку, падпа-

радкоўвацца яму, быць з ім у камандзе;
•  жыць паводле скаўцкага закона і выкарыстоўваць 

метад руху скаўтак і скаўтаў Еўропы;
•  фарміраваць сябе і развівацца, каб выконваць 

сваю функцыю як мага лепш.
Прысяга вернасці павінна быць нагодай, каб пад-

весці вынікі сваіх асабістых дасягненняў у развіцці.
Цырымонія павінна быць простай і сціплай. Яна 

праводзіцца ў прысутнасці адзінкі, яе шэфаў і дружы-
новага. Цырымоніяй кіруе ўжо прызначаны шэф адзін-
кі. Прызначэнне шэфа адзінкі можна правесці адразу 
пасля цырымоніі Прысягі вернасці памочнікаў.

Шэф: Са згоды кіраўніцтва руху, я абраў(-ла) 
цябе памочнікам(-цай), каб разам 
са мной і душпастырам мы маг-
лі ўтварыць каманду шэфаў звязу 
(дружыны, зграі). Ці гатовы(-ая) ты 
дапамагаць мне выхоўваць, згод-
на з метадам руху скаўтак і скаўтаў 
Еўропы, хлопчыкаў (дзяўчынак), 
якія нам давераныя?

Памочнік(-ца): Я дзякую табе за давер. Абяцаю 
шчыра дапамагаць табе ў вернасці 
скаўцкаму закону. Каб служыць з ўсіх 
сілаў, я таксама пачынаю сваю пе-
дагагічную, тэхнічную і асабістую 
фармацыю.

Ён/яна можа, калі ён/яна гэтага хоча, назваць канкрэт-
ныя пункты фармацыі.

Шэф: Разам, мы ўтворым адзіную каман-
ду служэння. Атрымай гэтыя адзнакі 
памочніка(-цы) і займай сваё месца 
сярод шэфаў.

Шэф адзінкі ўручае адзнакі памочніка(-цы). Памочнік(-ца) 
вітае шэфаў і адзінку і займае сваё месца сярод іх.

АФІЦЫЙНАЕ ПРЫЗНАННЕ ДРУЖЫНЫ
Афіцыйнае прызнанне дружыны выдае менавіта Ге-

неральны камісар, які пераканаўся, што яна функцыя-
нуе паводле правілаў  руху скаўтак і скаўтаў Еўропы.

Прадстаўляючы адзінку, дружыновы коратка нагад-
вае пра этапы яе стварэння і заканчвае, абавязваючыся 
ад імя шэфаў выконваць прынцыпы, законы і метады 
Федэрацыі Еўрапейскага Скаўтынгу. У сваёй прамове 
камісар падкрэслівае, што шэфы, хлопцы ды дзяўчаты, 
з гэтага часу будуць абараняць гонар руху, і напрыкан-
цы кажа:

Генеральны 
камісар 
ці харужы:

Ад імя Генеральнага камісара скаўтак 
і скаўтаў Еўропы я заяўляю, што … (па-
радкавы нумар дружыны, назва горада, 
імя апекуна дружыны) з гэтага моман-
ту прызнаецца дружынай Федэрацыі 
Еўрапейскага Скаўтынгу. У знак гэ-
тага я ўручаю ёй гэты афіцыйны ліст 
прызнання і Басан, які, знаходзячыся 
ў дружыне, будзе знакам прысутнасці 
скаўтынгу, натхнёнага хрысціянскімі 
ідэаламі.

Штандар Басан уручаецца дружыне і сведчыць пра 
дзень яе нараджэння. Ён застаецца ўласнасцю асацыя-
цыі і ў выпадку скасавання дружыны павінен быць вер-
нуты Генеральнаму камісару.

СІМВАЛЫ І СЦЯГІ

ЦЫРЫМОНІЯ СЦЯГОЎ

Падрыхтоўка цырымоніі
Сцяганосцы (2 чалавекі на сцяг) рыхтуюць сцяг. Яны 

правяраюць флагштокі і фіксуюць сцяг.

Узняцце сцягоў
Пасля закліку «Скаўты напагатове!» лінія шэфаў вы-

ступае ў цэнтр шыхтавання (робіць тры крокі наперад) 
і паварочваецца тварам да слупоў.

Шэф: Увага на сцяг!
Сцяганосцы: Ёсць!
Шэф: (дачакаўшыся цішыні) Узняць сцяг!
У гэты момант скаўты салютуюць і сочаць вачыма за 
ўзняццем сцяга. Спяваецца гімн «Божа добры і ласкавы».
Як толькі сцяг апынецца на самым версе:

Шэф: Дзеля Яго Валадарства!
Усе: Няхай абароніць нас Бог усемагутны!
Шэф пачынае павольна прамаўляць «Ойча наш…», усе 
далучаюцца да яго. Падчас малітвы хлопчыкі здымаюць 
свае берэты.

Еўрапейскі скаўтынг — гэта выхаваўчы рух. У міжна-
родным братэрстве моладзі, якім з’яўляецца скаўтынг, 
цырымонія сцягоў — гэта дэманстрацыя міру і еднасці 
дзеля агульнага ідэалу.

Галоўным сімвалам скаўтаў Еўропы з’яўляецца Ба-
сан, што ў перакладзе з французскай мовы азначае 
«прыгожы сімвал». Басан прадстаўляе сабой чырвоны 
васьмікутны крыж (Мальтыйскі) з жоўтай лілеяй у цэн-
тры, размешчаны на бела-чорным фоне. На сцягу ФЕС 
бела-чорныя палосы размешчаны гарызантальна, на 
штандары — вертыкальна. Наяўнасць Басана азначае, 
што час летніка ці іншай скаўцкай сустрэчы і падзеі — 
гэта «святая зямля», дзе Бог прабывае са сваімі дзець-
мі. У Сярэднявеччы гэты сцяг быў сімвалам абсалютнай 
праўды. Калісьці ў Палестыне і ва ўсёй Еўропе падчас 
ваенных паходаў Басан развяваўся наперадзе войска, 
а ўсе іншыя знамёны — княжацкія, каралеўскія і нацы-
янальныя сцягі — павінны былі адступаць перад сімва-
лам барацьбы за Хрыста.

Падчас міжнародных сустрэчаў цырымонія адбыва-
ецца на латыні.

Шэф: Estote semper…
Усе: Parati (скаўтка: Paratae).
Шэф: Attendite vexillis!
Сцяганосцы: Parati (скаўтка: Paratae).
Шэф: Facite! (Падымаецца сцяг)

Шэф: Ad regnum suum.
Усе: Deus adiuvet!
Усе разам: Pater noster qui es in caelis sanctificetur 

nomen tuum; adveniat regnum tuum; 
fiat voluntas tua, sicut in caelo et in terra, 
Panem nostrum quotidianum da nobis 
hodie et dimitte nobis debita nostra, sicut 
et nos dimittimus debitoribus nostris; et 
ne nos inducas in tentationem; sed libera 
nos a malo. Amen.

Шэф: Recedite! («Разысціся!»)

ЦЫРЫМОНІЯ ЎЗНЯЦЦЯ СЦЯГА 
Ў ВАЎЧАНЯТАЎ
Для адгалінавання ваўчанятаў неабавязкова ўста-

лёўваць адпаведную канструкцыю для ўзняцця сцяга. 
У якасці слупа для сцяга можна выкарыстаць нават 
прыгожае дрэва, што стаіць асобна.

Сцяг ФЕС узнімаецца па нядзелях, каб такім чынам 
нагадваць пра Божы дзень. Сцяг таксама будзе лунаць 
над летнікам і падчас Вялікага палявання ваўчанятаў, 
з нагоды касцёльных святаў (у Папяльцовую сераду, 
Унебаўшэсце Пана і г. д.), у дні літургічнага ўспаміну 
вялікіх святых. Сцяг можа ўзнімацца з нагоды нацыя-
нальных святаў і ў гонар салдат, герояў і загінулых, чыю 
памяць мы ўшаноўваем.

Цырымонія сцяга для зграі такая ж самая, як і для 
звяза. Ваўчаняты адразу ж павінны прыбягаць на за-
клік Акелы, які разам з усімі шэфамі ўжо стаіць каля 
флагштока, але строіцца трэба не чатырохкутнікам, 
а паўколам.

ЦЫРЫМОНІЯ ЎЗНЯЦЦЯ СЦЯГА 
Ў БОЖЫХ КАРОВАК
Для адгалінавання божых каровак неабходна вы-

конваць гэтую цырымонiю падняцця сцяга кожны 
дзень падчас Летняга Палёту, акрамя iншых выпад-
каў узняцця сцяга ў коле, а таксама сумесна з iншымi 
коламi божых каровак з розных рэгiёнаў.

Калi цырымонiя праводзiцца толькi ў прысутнасцi 
божых каровак (ўнутры кола), яна будзе крыху адрознi-
вацца ад афiцыйнай. Божая кароўка, якая з’яўляецца 
дзяжурнай, узнімае сцяг. Да пачатку цырымонii божыя 
кароўкi  ў прысутнасцi адной з шэфаў вешаюць сцяг на 
адпаведную вяровачку флагштока. Шэфы таксама ста-
новяцца ў паўкола гэтак, каб флагшток знаходзіўся за 
іх спінамі. Божыя кароўкі займаюць паставу «Вось я!», 
i адна з іх чытае закон божых каровак, стоячы перад 
шэфам, а пасля вяртаецца на сваё месца.

Шэф кола: Гатовыя да падняцця сцяга?

Божыя кароўкi, якiя выконваюць абавязкi сцяганосцы 
пасля пераканання ў тым, што прыстасаванне для 
ўзняцца сцяга дзейнiчае, адказваюць:

Божыя 
кароўкi:

Божыя кароўкi гатовыя!

Шэф кола:  Узняць сцяг!

Сцяганосцы павольна адначасова ўзнiмаюць сцяг, 
а іх памочнікі сочаць за тым, каб вуглы сцяга не кра-
налiся зямлi. У момант узняцця сцяга шэф кола i ўсё 
кола робяць жэст прывiтання, гледзячы на сцяг да таго 
моманту, пакуль ён не будзе ўзняты. Шэф кола ўсклiкае 
тры разы: «Хрыстус!», на два першых закліка трэба ад-
казаць «Валадар!», а на трэцi — «Валадар! Валадар! 
Валадар!» Пасля спяваецца першы куплет гiмна «Божа, 
добры і ласкавы» (кола застаецца ў паставе ўвагi, але 
без жэста прывiтання). Божыя кароўкi, якiя ўзнiмалi 
сцяг, застаюцца ў паставе ўвагi, пакуль не скончыцца 
спеў; пасля завяршэння спеву яны вяртаюцца ў кола. 
Усе, павольна чытаючы «Ойча наш…» у інтэнцыі адзiн-
ства хрысцiянскага народа, застаюцца ў паставе ўвагi.

Пасля завяршэння цырымонii, шэф распускае кола, 
кажучы: «Распусцiць кола!», затым божых каровак за-
прашаюць у iншае месца цi кола зноў збiраецца дзеля 
наступнай дзейнасцi.

Зняцце сцяга здзяйсняецца кожны дзень падчас 
захаду сонца дзяжурнай божай кароўкай, апранутай 
у форму, у суправаджэннi адной з шэфаў. Шэф ста-
новiцца перад флагштокам, сцяганосцы папярэджва-
юць аб гатоўнасцi: «Божыя кароўкi гатовыя!»

Шэф кола дае свiсток, у гэты момант божыя кароўкi 
павiнны спынiць усе свае справы i павярнуцца ў бок 
сцяга; у момант зняцця сцяга яго вiтаюць, становячыся 
ў паставу ўвагi.

Шэф усклiкае: «Апусцiць сцяг!», сцяганосцы паволь-
на апускаюць сцяг. Пасля завяршэння шэф кола дае два 
доўгiх свiстка як знак заканчэння цырымонii.

Склаўшы сцяг, яго аддаюць шэфу.
У асаблiвых выпадках сцяг апускаюць у прысутна-

сцi ўсiх, але без чытання закона i трайнога ўсклiкання 
«Хрыстус! Валадар!».

ШТАНДАР БАСАН
Гэта адзіны сцяг, дазволены ў руху.

Штандар нагадвае пра нашага 
Збавіцеля, Езуса Хрыста, які вы-
веў нас з цемры смерці на свят-
ло жыцця вечнага. Таму Басан 
з’яўляецца найважнейшым сімва-
лам гонару для ўсёй Федэрацыі. 
Пад гэтым штандарам складаюць 
Абяцанне ўсе скаўты Еўропы, ён 

не можа не прысутнічаць на Судзе Гонару, у ван-
дроўках, пілігрымках…

Штандар уяўляе сабою квадрат 90х90 см з полем 
белага і чорнага колеру, раздзеленых вертыкальна 
(белы — каля дрэўка), на якім змяшчаецца чырвоны 
васьміканцовы крыж памерам 50х50 см з залатой ліле-
яй у цэнтры. Штандар прымацоўваецца пятліцамі да 
дрэўка вышынёй 2,10 м. Любы надпіс на сцягу ці штан-
дары, як і на ўсіх нацыянальных сцягах, строга забаро-
нены.

СЦЯГАНОСЕЦ ДЛЯ СКАЎТАЎ І СКАЎТАК
Штандар носіць памочнік сцяганосца або, калі ён 

адсутнічае, кап’явы ці намеснік кап’явога. Сцяганосец 
можа насіць белыя пальчаткі.

Толькі звязы, колы і вогнішчы маюць штандар Ба-
сан. Зграі ваўчанятаў маюць татэм зграі, а божыя ка-
роўкі — свой сцяжок.

У пазіцыі «вольна» штандар уваткнуты дрэўкам 
у зямлю каля правай нагі сцяганосца: правая рука 
павінна быць выцягнутая і трымаць дрэўка ніжэй ткані-
ны, Басан схілены на правы бок, каб яго ўсім было бач-
на. Левая рука сцяганосца сагнутая ў локці і схаваная за 
спіну (малюнак 1).

У пазіцыі «зважай» штандар трымаецца вертыкаль-
на ўздоўж цела. Правая рука трымае ніз дрэўка, сагну-
тая левая рука сціскае дрэўка на ўзроўні пляча сцяга-
носца (малюнак ).

Падчас вандроўкі штандар нясуць ззаду, абапіраю-
чы яго на правае плячо, у разгорнутым выглядзе, пра-
вая рука сцяганосца выцягнутая звонку дрэўка, якое 
такім чынам нахіляецца на 30° па гарызанталі (ма-
люнак ).

Падчас працэсіі сцяг нясуць нахіленым на 
45° наперад, трымаючы за ніз дрэўка; левая 
рука выцягнутая, правая рука сагнутая на 
ўзроўні рэменя (малюнак 4).

Малюнак 1 Малюнак 2 Малюнак 3 Малюнак 4

Цырымоніі
Пры асабліва ўрачыстых момантах, напрыклад, 

падчас уваходу або выхаду з касцёла або падчас спеву 
Абяцання Басан нясуць, высока трымаючы нахіленым 
на 45° наперад, на выцягнутай левай руцэ. Правая 
рука, якая трымае ніжнюю частку дрэўка, павінна зна-
ходзіцца на ўзроўні падбародка сцяганосца.

На літургіі, падчас кансэкрацыі дароў, Басан схілены 
па гарызанталі, як падчас цырымоніі Абяцання; сцяга-
носец застаецца стаяць (малюнак 5).

Падчас шыхтавання сцяг Басан змяшчаецца з права-
га боку ад лініі шэфаў.

САЛЮТАВАННЕ СЦЯГАНОСЦАЎ, 
ЯКІЯ ТРЫМАЮЦЬ СЦЯГ КАП’Я 
АБО ШТАНДАР
Сцяганосец не салютуе правай рукой.
Ён вяртае дрэўка ў вертыкальнае становішча, апус-

ціўшы правую руку ўздоўж цела, ніжні канец дрэўка 
знаходзіцца каля пальцаў правай нагі і, не ўздымаючы 
і не нахіляючы яго, сцяганосец прыкладвае да дрэўка 
левую руку, якая выцягнута гарызантальна далонню да 
зямлі, пальцы складзеныя для скаўцкага прывітання. 
Сцяганосец можа такім чынам паціснуць левую руку 
шэфа.

Падчас шыхтаванняў (збораў) сцяжок кап’я прыма-
цаваны справа ад кап’явога.

Падчас спеву Абяцання можна размахваць толькі 
Басанам і сцяжком кап’я, трымаючы іх у правай руцэ.

ПАДЧАС СВЯ ТОЙ ІМШЫ
Перад пачаткам святой Імшы сцяганосец урачыста 

падыходзіць са штандарам да алтара, нахіляе штандар, 
кланяючыся такім чынам перад табэрнакулюмам, і ста-
новіцца збоку, у прэзбітэрыі або перад ім.

Калі штандараў шмат, сцяганосцы ўваходзяць па-
рамі і становяцца па абодва бакі, але так, каб не засла-
няць алтар. Штандары могуць таксама ўдзельнічаць 
у літургічнай працэсіі ўваходу.Малюнак 5

Падчас святой Імшы сцяганосец стаіць у паставе 
«вольна», за выключэннем пэўных момантаў, калі сцяг 
узнімаецца ў пазіцыю «зважай»:

•  ад абраду ўваходу і да абраду вітання («Пан 
з вамі!»);

•  падчас чытання Евангелля;
•  падчас вызнання веры;
•  падчас эпіклезы і кансэкрацыі, увесь час, калі вер-

нікі кленчаць (падчас узнясення дароў штандар 
нахіляецца гарызантальна);

•  падчас малітвы «Ойча наш…»;
•  падчас малітвы «Баранку Божы» да словаў чыну 

пакоры «Пане, я не варты…»;
•  падчас абрадаў заканчэння святой Імшы.
Пасля абрадаў заканчэння сцяганосец застаецца 

ў пазіцыі «напагатове» і пасля таго, як цэлебрант і пра-
цэсія зайшлі ў сакрыстыю, сыходзіць з месца такім жа 
чынам, як і ўваходзіў.

Хлопцы сцяганосцы падчас святой Імшы стаяць без 
берэтаў.

Падчас святой Імшы сцяганосцы могуць змяняць 
адзін аднаго. Пры гэтым асоба, якая замяняе аднаго са 
скаўтаў, падыходзіць да сцяганосца, салютуе яму, пава-
рочваецца да яго спіной і перанімае штандар. Змене-
ная асоба абыходзіць сцяганосца, становіцца перад ім, 
салютуе і адыходзіць.

ЗАГАДЫ І ЗБОРЫ 
(ш ыхтаванні)

Загады даюцца голасам, жэстамі або гукамі. Шэф 
павінен даваць загад толькі пасля таго, як усе знахо-
дзяцца ў пазіцыі «напагатове».

ПАСЛЯДОЎНАСЦІ ШЫХТАВАННЯ:
Сігнал «хавайся».
Сігнал «шыхтаванне».
Вокліч кап’я, які гучыць пасля таго, як апошні з кап’я 

прыбяжыць на месца шыхтавання. Воклічы гучаць ха-
атычна.

СКАЎЦКАЕ ПРЫВІТАННЕ 
Шэф: Напагатове!
Усе: Напагатове (выпрастаўшыся, паставіў-

шы ногі разам, не стукаючы пры гэтым 
пяткамі, рукі ўздоўж цела, галава роўна. 
Шэф ніколі не павінен прымушаць сваю 
адзінку заставацца ў пазіцыі «напагато-
ве» больш за некалькі хвілін, бо ў такім 
выпадку немагчыма патрабаваць яе без-
дакорнага выканання).

Шэф: Аддаць рапарт.

Скаўты пералічваюцца.
Кап’явыя выстрайваюцца перад лініяй шэфаў.
Звязовы(-ая) выходзіць з лініі шэфаў і па чарзе пры-

мае рапарты.
Пасля каманды «Да коп’яў» кап’явыя вяртаюцца на 

месца.
Коп’і па чарзе крычаць воклічы.
Усе ўрачыста прамаўляюць скаўцкі закон.
Прызначаныя скаўты падымаюць сцяг.
Усе моляцца.
Шэф і госць/госці шыхтавання прамаўляюць слова.
У канцы збора шэф загадвае: «Разысціся», робячы 

адпаведны жэст. Моладзь аддае знак прывітання і сы-
ходзіць.

СІГНАЛЫ ШЫХТАВАННЯЎ ПРЫВІТАЛЬНЫЯ КЛІЧЫ

Афіцыйны крык UIGSE гэта: 
Ad Mariam… Europa!

Ён выкарыстоўваецца ў надзвычайных абставінах ці 
ў гонар шэфа або шаноўнага госця, у рытме «Гіп! Гіп! 
Гіп! Ура!» («Hip! Hip! Hip! Hourrah!»)

Шэф, які яго прамаўляе, кажа: «Скаўты, у гонар ... 
(або: «…ў сувязі з ...»), я вам прапаную прамовіць наш 
кліч „Ad Mariam…“».

МАЛІТВЫ
Усе скаўты адразу ж здымаюць свой берэт, адказва-

ючы тым жа тонам: «Europa!». Калі галасы сціхаюць, 
шэф паўтарае свой кліч другі раз, затым трэці раз. Ад-
казваць трэба такім жа чынам. На трэцім прывітальным 
клічы берэты кідаюцца ў паветра.

Іншы афіцыйны кліч па-французску: «Notre-Dame ... 
Montjoie!» («На ўшанаванне Божай Маці!»).

Малітва скаўта  
О Езу н аш, вучы жа нас заўжды шчодрымі быць:
Табе служыць шчыра ўсім жыццём сваім.
Ў дар сябе аддаваць, быць адважнымі, 

змагацца без страху.
Ў працы дбаць, дзе лягчэй, не шукаць, славы не чакаць 

і за помач не прасіць падзякі.
Ты, Хрыстэ, лепшы дар для нас, 

Тваю хочам споўніць волю.

Малітва скаўтак і скаўт аў Еўропы
(паводле св. Францішка Асізскага)

Пане, учыні нас прыладаю Твайго супакою
Навучы нас адказваць на нянавісць любоўю,
На разлад — паяднаннем,
На хлусню — праўдаю,
На цемру сваркі — святлом Твайго Валадарства!
Зрабі нашыя сэрцы адкрытымі і праўдзівымі,
Каб мы ўмелі распазнаваць Тваё аблічча
У кожным спадарожніку,
Якога сустрэнем на скрыжаваннях Еўропы і свету.

Малітва кап’явых
Пане Езу  Хрыстэ, нягледзячы на маю слабасць, 
Ты выбраў мяне кап’явым і ахоўнікам 

маіх братоў скаўтаў.
Учыні, каб маё слова і мой прыклад 
вялі іх сцежкамі Твайго закона, 
каб я ўмеў паказваць ім Твае Боскія сляды 
ў прыродзе, якую Ты стварыў, 
каб я вучыў іх усяму неабходнаму 
(таму, чаму я павінен) 
і вёў маё кап’ё крок за крокам да Цябе, мой Божа, 
у Летнік адпачынку і радасці, 
дзе Ты паставіў намёт сабе і нам на векі вечныя. 
Амэн!

Малітва ваўчанятаў
Пане Езу,  які так пяшчотна нас любіш,
Дай нам ласку любіць так, як любіш Ты,
Учыні нашыя сэрцы вясёлымі, 

каб мы маглі спяваць аб Тваіх цудах,
Нашыя рукі годнымі, каб Табе служыць,
Нашыя вочы ласкавымі, каб суцяшаць,
І нашыя вушы адкрытымі, каб Цябе слухаць.
Перамяні нас, каб мы заўсёды жылі з усіх сілаў.
Амэн!

Малітва божых каровак
Вось я,  Езу, маё сэрца каля Твайго. 
Дапамажы мне любiць Цябе, 
быць добрай да ўсiх, 
годна выконваць свой абавязак кожны дзень, 
любiць прыроду, якую Ты стварыў, так, 
як любiў яе святы Францiшак. 
Благаславi маiх блiжнiх i дзяцей ва ўсiм свеце. 
Зрабi так, каб я заўсёды знaходзiла ў Табе радасць.

Малітва вандроўнікаў
Пане Езу , Ты прапануеш нам сябе як Жывы Шлях, 
асвечаны святлом з нябёсаў. 
Далучыся да нас на жыццёвым шляху, 
як Ты ўчыніў гэта калісьці для вучняў на шляху ў Эмаўс.
Адары нас Тваім Духам, 
каб мы адкрывалі шлях Твайго дасканалага служэння 
і, спажываючы Эўхарыстыю, 
гэты праўдзівы Хлеб вандроўнікаў, 
крочылі бадзёра, 
нягледзячы на стомленасць і перашкоды, 
простым шляхам, які вядзе ў дом Айца. 
Амэн!

СПЕВЫ
Малітва вогнішча

О Хрыстэ, мо й Пане і мая любоў ! 
Няхай заззяе нада мною Тваё аблічча! 
Прыцягні мяне да хараства дарогі, 
каб мне крочыць, не спыняючыся на Тваіх узгорках. 
Няма нічога, за што б я не была ўдзячнай Тваёй дабрыні.
Вось мой намёт, каб Ты адпачнуў, 
вось маё вогнішча, каб Ты пагрэўся, 
вось хлеб з майго заплечніка, каб падзяліцца з Табою. 
Вазьмі таксама маё сэрца, я аддаю яго Табе. 
Зрабі яго ўбогім, каб я жыла ў Тваёй прысутнасці, 
пакорным, каб праслаўляць Тваё Валадарства, 
і верным, каб служыць людзям. 
Ты прыйшоў, каб кінуць агонь на зямлю. 
Ты робіш сваім слугою полымя агню, 
які я спяшаюся занесці маім братам 
як палаючы агонь Тваёй міласэрнай любові.

Спеў пераходу ў звяз
1.  І вос ь, ты дасягнуў ўзросту

Сысці з-пад нашага крыла,
У новы шлях, дзе ты павінен
Ісці далей ад ваўчанят.

Рэф. І ўсё ж
Усе ваўкі табе крычаць:
«Перш, чым сыдзеш у джунглі,
У Новы шлях,
Перш, чым сыдзеш у джунглі,
Новай сцежкай».

2.  Ты забудзешся на ўсе нашы звычкі,
Нашы танцы і крыкі,
Ты пакінеш нашу скуру,
Каб насіць іншую вопратку.

3.  Тым не менш мы бачым на тваім твары
Тое, што ніколі не знікне,
Твае палаючыя вочы і тваю мужнасць,
Тваё жаданне служыць лепш.

У джунглях
1.  Ты стаў цяпер з усім дарослы,

Пакінуць логава пара,
Там новы шлях цябе чакае,
Ты сыйдзеш ў джунглі, ваўчаня.

Рэф.  Загучыць хор ваўкоў табе ўслед:
Ў джунглях удачы, у добры шлях!
Смела наперад кроч! 
Ў джунглях удачы, ў добры шлях,
з Божых дарог не збоч!

2.  Ўсе нашы звычаі забудзеш,
Гукі і рухі зграі ўсе.
Тут скінеш воўчую ты скуру,
Каб новы строй хутчэй адзець.

3.  І ўсё ж з вачэй тваіх не знікне
Будзе заўсёды жыць у душы
Смелы і мужны ўзгляд ваўчыны,
Шчыры запал дабру служыць.

Спеў Абяцання
1.  Хай скаўты/- кі будуць сведкамі:

Вось гонарам сваім
Я абяцаю, Пане мой,
Быць вернікам Тваім.

Рэф.  Тваёй любові, Езу,
Прагну я штодня.
І словаў, што цяпер кажу,
Хай не зракуся я!

2.  Я апрануўся, Хрыстэ,
У вопратку Тваю.
І цалкам сваё сэрца
Табе я аддаю.

3. Тваім хачу быць вучнем
І кожны дзень служыць,
Быць прыкладам для бліжніх —
Тваёй любоўю жыць.

4.  Я буду годна крочыць
Ў святле закона Твайго.
Прашу, не дай мне збочыць,
Цвярдыня сэрца майго.

Спеў кап’я
1.  Сабраныя тут, пр ы намётах

Мы кажам «дзякуй» за свой дзень,
Няхай моцны ўзносіцца голас,
Поўны малітвы шчыры спеў.
О Божа, мы просім пакорна:
Ты скаўтаў сваіх прытулі,
Бо сам Ты застаўся без дому,
Не меў прытулку на зямлі.

Рэф.  Хай жа прыйдуць цяпер ўсе коп’і, 
каб малітвай Богу служыць.
(Бас: Прыйдуць ўсе коп’і. 
Прыйдуць малітвай Богу служыць.)
Паглядзі ў цішыні.
(Бас: Паглядзі, твае сыны.)
Прад Богам скаўты кленчаць
(Бас: Прад Богам кленчаць.)
Благаслаў, о Езу, нас з неба.
(Бас: Благаслаў, благаслаў, о Езу, нас з неба.)

2.  За дзень гэты дзякуем, Пане,
Ты дорыш ласкай і дабром,
Хвала, што Ты сёння быў з намі
І адганяў ліхое зло.
Хвала Табе, што нашым звязам
Ты дорыш апеку й любоў,
І еднасць, што лучыць нас разам
Моцным сяброўствам, як братоў.

3.  Калі сэрцы ласку згубілі,
Просім, памылкі нам даруй.
Хай Божая міласць ачысціць
Ўсіх скаўтаў сэрцы ад граху. 
Няхай на вуснах Абяцанне
Заўжды з новай моцай гучыць,
Мы ў радасным хочам натхненні
Ўжо заўтра зноў Табе служыць.

Маці Божая скаўтаў
1.  Укрыў зямлю  цёмны вечар

Пад аксамітным плашчом,
Летнік сцішаны і спакойны,
Туліць нас Твая любоў.

Рэф.  О Найсвятлейша Дзева,
О Зорка сэрцаў ўсіх,
Пачуй малітвы з неба,
Скаутаў Апякунка Ты.

2.  О Найласкавейша Маці,
Ўзглянь на наш летнік з вышынь,
У намётах спяць Твае дзеці,
З намі, просім, будзь заўжды. 

3.  Снежнаю чыстасцю ззяеш,
Ў цноты убраная ўся.
Шчыт красы нябеснай, о Пані,
Абароніць нас ад зла. 

4.  Калі жыцця прыйдзе вечар,
Дай нам давер і спакой,
Нібы скаўты скончым мы летнік,
Бо вяртаемся дамоў. 

Шлях агню
1.  Там, на росстанях да рог,

Дзе агонь пакінуў след,
Трэба будзе выбраць шлях,
І з яго не збочваць. 

2.  Хай табе асветліць шлях
Стужкі сонечнай святло,
Моцнай вераю сваёй
Асвятляй ўсё побач.

3.  Знак зялёнай стужкі ў тым,
Каб надзеяй прарастаць,
Як зярнятка ў зямлі
Даць багаты плён.

4.  Летнік пакідаючы,
Чырвань стужкі возьмеш ты,
Каб заўсёды несці ў свет
Ўсцяж агонь любові.

5.  Ты абраў сабе ў жыцці
Праўду, простасць, прыгажосць,
У Марыі папрасі
Моц служыць для бліжніх. 

Salve Regina 
Salve Regina, mater  misericordiae
Vita, dulcedo et spes nostra, salve.
Ad te clamamus, exsules filii Hevae.
Ad te suspiramus,
Gementes et flentes in hac lacrimarum valle.
Eia ergo, advocata nostra,
Illos tuos misericordes oculos
Ad nos converte.
Et Jesum,
Benedictum fructum ventris tui,
Nobis post hoc exilium ostende.
O clemens, O pia, O dulcis Virgo Maria.

Песня на развітанне
1.  Браты, раз вітвацца ўжо час, сумуем мы ужо.

Браты, развітвацца ўжо час, ці ўбачымся мы зноў?
Рэф.  Я не кажу «бывай», мой брат, я не кажу «бывай». 

Сустрэча будзе зноў, мой брат, я не кажу «бывай».
2.  За рукі возьмемся, браты, бо надыходзіць змрок.

Злучае разам нас, браты, любові ланцужок.
3.  Братэрства скаутаў збярэ у кола ля вагню,

Агонь любові з нас стварыў цяпер адну сям’ю.
4.  Браты, сабраў нас добры Бог і разам нас злучыў,

Браты, сабраў нас добры Бог і ўсіх благаславіў.

Ён йшоў ў спякотны дзень
1.  Ён йшо ў ў спякотны дзень па пыле, камянях.

Ён мог усіх любіць, усім прабачыць.
Ён з мытнікамі еў і ворагаў любіў,
схіляўся над людзьмі, якія плачуць.

Рэф.  Настаўнік, вось жа дарога, 
ёю крочыць мушу так, як Ты.
Настаўнік, навокал людзі, 
і любіць іх трэба так, як Ты.
Настаўнік, як цяжка ўзяць 
чужы цяжар на плечы так, як Ты.
Настаўнік, знясу усё, 
калі са мной заўсёды будзеш Ты.

2.  Прыняў Ён грош ўдавы і грэшніцы слязу.
Ён ўсім даваў любоў і прабачэнне.
З’явіў нам твар Айца, шлях ў неба паказаў
і на Ярдане сам прыняў хрышчэнне.

3.  Ідзеш за Ім услед па пыле, камянях.
Ён вучыць ўсіх любіць, усім прабачыць,
і з мытнікамі быць, і ворагаў любіць,
схіляцца над людзьмі, якія плачуць.

Божа, добры і ласкавы
1.  Божа, добры і  ласкавы,

Божа, моцны, справядлівы,
Блаславі ўсе нашы справы,
Асвяці ўсе нашы нівы.

2.  Дай нам сілу, дай нам розум,
Спрыт і мужнасць, цвёрдасць волі,
Не падацца злым пагрозам, 
Не зламацца ў нядолі.

3.  Падаруй нам чуласць сэрца,
Умацуй нязгаснасць веры,
Не пакінь у паняверцы — 
Перакінь пад родны бераг!

4. Збаў народ наш шматпакутны,
Вызвалі наш Край забраны!
Божа Вечны Ўсемагутны,
Загаі Радзімы раны.

5.  Сваёй Радзіме верны,
Пакуль я буду жыць,
Штодзень нязломна й смела
Буду я служыць. 

6.  Працягваю я руку
Суседзям за мяжой.
Братэрская Еўропа
Адродзіцца душой.

Гімн Федэрацыі 
(пераклад Юліі Косава й)

Рэф.  На дарозе, на дарозе, 
што віецца і кружляе па свеце, 
я з табою, ты са мною. 
Скаўт Еўропы, вандруйма далей.

1.  Я іду, ты ідзеш у пустыні па шляху, 
што вядзе у нябёсы да зораў,
Сядзь бліжэй да агню, зможам разам адкрыць 
гэты велічны Божы сусвет.

2.  Не пытаю імя і адкуль прыехаў ты, 
але клічу цябе сваім братам,
Бо статут і закон, што тут скаўтаў сабраў, 
нас яднае мацней, чым сяброў.

3.  Будзь што будзе далей, мы не вернемся назад: 
Абяцанне навечна складаем.
Нас цяпер не скарыць, не парваць наш ланцуг, 
дзе спляліся надзея й любоў.

ПАСЛЯСЛОЎЕ
Гэты артыкул быў напісан ы Перыгам Жэро-Керo, за-

снавальнікам скаўтак і скаўтаў Еўропы як прадмова да па-
пярэдніх выданняў французскага Цырыманіяла. Жэро-Керо 
тлумачыць яго сэнс, які актуальны і сёння. Мы раім вам 
уважліва прачытаць артыкул, каб сапраўды зразумець 
сэнс нашых жэстаў, абрадаў і нашай формы.

Прапанаваны Цырыманіял скаўтак і скаўтаў Еўропы 
з’яўляецца восьмым выданнем, якое ўбачыла свет. Калі 
лічыць чатыры ратапрынтныя наклады, якія выйшлі раней 
і без якіх пачатак нашага руху не адбыўся б, гэтае выдан-
не з’яўляецца трынаццатым. Менавіта наступныя выданні 
і сціплыя брашуры Цырыманіяла стварылі нам «імідж», які 
знешне сведчыць пра тэарэтычнае і духоўнае адзінства на-
шых групаў. Кожная дысцыпліна мае свае правілы. У кожна-
га народа ёсць свае абрады. Надышоў час лепш пазнаёміцца 
і з нашымі асаблівасцямі, калі мы хочам, каб ФЕС не згубіла-
ся ў бездані ўсяго таго, што яна, пашыраючыся, увесь час 
здабывае.

Цырыманіял спачатку быў задуманы для моладзі, чые 
псіхалагічныя структуры яшчэ не сфарміраваныя, і таму ёй 
неабходна знайсці вакол сябе арыенціры і кропкі апоры, якія 
дазволяць захоўваць мэту жыцця і ісці наперад, не губляю-
чыся ў зменлівым свеце.

Але было б памылкай шукаць тут толькі дакладныя пунк-
ты, кірункі, якіх трэба прытрымлівацца, і межы, якія трэ-
ба захоўваць. Выхоўваць асобу — гэта заўсёды вучыць яе 

дзейнічаць самастойна. Каб развіваць устойлівасць маладой 
асобы, чыя памяць кароткая, неабходна паўтарэнне. Упэўне-
насць, якую дае прыналежнасць да руху, што дзякуючы Бо-
жаму Провіду існуе ў свеце, і радасць ад таго, што ў ім ёсць 
адпаведны парадак рэчаў, павінны быць адлюстраваны 
ў рытме паўтарэння адных і тых жа вобразаў і сімвалаў: спеў 
найлепш адлюстроўвае гэты рытм праз куплеты, якія ўяўля-
юць сабой крокі наперад, а ў рэфрэнах увасабляецца час ад-
пачынку.

Цырыманіял — гэта не проста сістэма, гэта — рытм, 
і не толькі таму, што ён змяшчае шмат «куплетаў», якія пра-
маўляюцца разам, і не таму, што ён часта разглядаецца па 
сваёй сутнасці як спевы (гл. напрыклад, паслядоўныя пераш-
коды, якія робяць чароды ў абрадзе прыняцця ваўчанятаў). 
Галоўным чынам мы кажам пра Цырыманіял як пра рытм 
таму, што ён пабуджае перыядычна здзяйсняць абрады пе-
раходу, якімі прасякнута ўсё скаўцкае жыццё (Абяцанне ма-
ленькіх ваўчанятаў, пераход, Прысяга вернасці, Абяцанне 
скаўтаў і скаўтак, прызначэнні, пастановы, выправы). Пера-
ходзіць — гэта значыць рабіць крок! Скаўцкая арганізацыя 
цесна звязана з тымі часамі, калі яшчэ не было «цывіліза-
цыі». Яе метад застаўся верным духу эпохі, калі ўсё вымяра-
лася з пункту гледжання жывых істотаў і яшчэ не прыйшла 
«машына», якая аглушыла людзей і пачала перашкаджаць 
ім чуць адзін аднаго. Скаўтынг застаецца цесна звязаным 
з біццём сэрца, з рытмам дыхання, з чаргаваннем дзён і се-
зонаў, якое суправаджае і рэгулюе любое развіццё. Ён імк-
нецца выяўляць рух жыцця, які непарыўна злучае працу сей-
біта з хараством ураджаю.

Менавіта таму сутнасць Цырыманіяла вынікае з пры-
роды. Яго рамкі — вольнае паветра. Прыгажосць важных 
момантаў надзяляе прыгажосцю душу. Яна вырывае сэрца 
з бруднай ямы. Яна — трамплін для вялікіх мараў і высокіх 
памкненняў. Менавіта прыгажосць абавязвае да стрымана-
сці з павагаю да саміх сябе, да спакойных і годных жэстаў. 
Гэты клопат пра сталенне адпавядае важнасці, якую скаўтынг 
надае фарміраванню годнага вобразу мужчыны і жанчыны. 
Важнасць асяроддзя і сталай прысутнасці падкрэслівае гара-
чае жаданне ўцелаўлення. Агонь духа ажывае ў таямнічым 
ветры ночы і сплятаецца ў агні паходняў.

Цырыманіял натуральным чынам павінен спрыяць ад-
наўленню сярод моладзі пачуцця святасці, якое ў наш час 
знаходзіцца ў яшчэ большай небяспецы, чым жаданне дыс-
цыпліны. Несумненна, свецкі абрад, сцісла тут прадстаўле-
ны, не павінен ніякім чынам ператварацца ў літургію. Гавор-
ка ідзе толькі пра паставу і словы, якія падабраныя такім 
чынам, каб стаць праяўленнем адзінства духу. Але гэты дух 
у сваёй сутнасці рэлігійны. Для нас, як і для нашых хрысціян-
скіх продкаў, дробязі жыцця, нават найбольш сціплыя, зна-
ходзяць сваё месца ў гісторыі збаўлення. Усе падзеі жыцця: 
праца, пасілак, чуванне ці сон — могуць мець сакральнае 
значэнне, калі яны пражытыя ў духу малітвы. Спосаб апра-
нацца, збірацца разам, пазнаваць сябе, шанаваць сімвалы 
і тым больш спосаб пераходзіць на новыя жыццёвыя этапы 
не могуць быць аддзеленымі ад веры.

Высілкі, да якіх заклікаюць усе тэксты Цырыманіяла да-
юць падставу для абуджэння чалавечых каштоўнасцяў, 
каб дзякуючы ласцы Божай яны маглі і далей у радасці 



156 157

развівацца. Цырыманіял не можа абысціся без пэўных ба-
гаслоўскіх каментароў святара або шэфа. Яго трэба супра-
ваджаць тлумачэннем значэння сімвалаў, калі мы не хочам 
патануць у натуралізме і зацьміць такім чынам мову, на якой 
Бог звяртаецца да нас праз сваё стварэнне. Відавочна, што 
тэксты і жэсты як сімвалы рызыкуюць стаць штучнымі, калі 
фармальнасць ці свецкі снабізм адрывае іх ад іх першапа-
чатковага сэнсу, каб надаць ім каштоўнасць дзеля іх саміх. 
Калі праўда тое, што спосаб дарэння падарунка важнейшы, 
чым тое, што дорыцца, то таксама праўда і тое, што скаўцкі 
стыль мае свой сэнс і ўласную каштоўнасць толькі тады, калі 
ён натхняецца релігійнай ідэяй, падобна пэндзлю мастака 
і пальцам піяніста, якія чэрпаюць натхненне з душы твор-
чай асобы. Святы Людвік вельмі добра сфармуляваў гэтую 
праўду: «Зрабі з мяне рыцара», — загадаў яму султан Туніса; 
«Стань хрысціянінам», — адказаў кароль. Дзейнасць скаўтак 
і скаўтаў Еўропы ўпісваецца ў гэты вобраз: ступень уздзеяння 
скаўцкага руху залежыць ад натхнення, якое ён знаходзіць 
у цнотах Веры, Надзеі і Любові.

Акрамя таго, Цырыманіял, строга захаваны, не існуе, як 
некаторыя сцвярджаюць, для раскошы і для ўпрыгожван-
ня. Ён з’яўляецца не толькі выразам нашай шчырай радасці, 
якая дазваляе нам адчуваць сябе лепшымі, калі мы адкры-
ваем у нашай глыбіні і ў нашых якасцях плён, назапашаны 
доўгімі стагоддзямі вернасці яму. Гэта — адкрытасць на 
асвячальную ласку. Гэта — заклік да моладзі, якая шукае 
прыкладаў, хоча пераўзыходзіць сябе, ісці ўвышыню, а не, 
апраўдваючыся, крочыць уніз. У той час нашай гісторыі, калі 
мы рызыкуем быць паглынутымі самай вялізнай хваляй па-

турання і вульгарнасці, захаванне Цырыманіяла адпавядае 
адной з нашых найбольш вострых патрэбаў. Гэта датычыцца 
ў першую чаргу Францыі.

Для ваўчанятаў і божых каровак, для скаўтак і скаўтаў 
Цырыманіял — гэта выбраны шлях, які адкрываецца і сам 
ставіць умовы яго распачацця. Кожны мае ў ім сваё месца, як 
бягун, што займае сваю пазіцыю на бегавой дарожцы.

Для нас, шэфаў, гэта вымярэнне дакладна сфармулява-
най у адпаведнасці са скаўцкім парадкам задачы, якая нам 
прапануецца. Нам неабходна запаліць правілы гэтай гульні 
агнём энтузіязму і зрабіць іх найлепшай гарантыяй поспеху 
нашай місіі.

Перыг Жэро-Керо,
Генеральны камісар 

скаўтаў і скаўтак Еўропы (1965–1983)
і Федэральны камісар

ГЛАСАРЫЙ
Далікатная лапка — кандыдат на ўступленне ў зграю ваўча-

нятаў.
Ваўчаняты — хлопцы ў скаўтынгу ад 8-і да 12-ці гадоў.
Вялікае Паляванне — гульня ў ваўчанятаў.
Зграя — аб’яд нанне хлопцаў ў скаўтынгу ад 8-і да 12-ці гадоў  

(ваўчанятаў).
Акела — лідар зграі.

Божыя кароўкі — дзяўчаты ў скаўтынгу ад 8-і да 12-ці гадоў.
Летні Палёт — летнік ў божых каровак.
Вялікі Дуб — месца су стрэчы кола божых каровак дзеля вы-

рашэння агульных справаў. 
Сшытак Лесу — індывідуальны сшытак кожнай дзяўчынкі, 

дзе яна малюе, піша, збірае і захоўвае розныя памяткі 
з выездаў, сустрэчаў. Сшытак Лесу можна назваць асабі-
стым дзённікам. 

Суд Гонару — сустрэча лідараў у адзінцы, на якой абмяр-
коўваюцца і вырашаюцца найбольш важныя педагагіч-
ныя пытанні.

Летнік — летні лагер.

Абяцанне — цырымонія, падчас якой ахвотнік становіцца 
скаўтам.

Ахвотнік/ахвотніца — малады хлопец/дзяўчына ад 12-ці 
да 17-ці гадоў у скаўтынгу, якія яшчэ не склалі Абяцан-
не (калі кажам пра божых каровак, адпаведна не склала 
абяцанне Божай кароўкі).

Скаўт — хлопец ў скаўтынгу ад 12-ці да 17-ці гадоў, які склаў 
Абяцанне.

 Скаўтка — дзяўчына ў скаўтынгу ад 12-ці да 17-ці гадоў, якая 
склала Абяца нне.

Скаўт/скаўтка Пагоні — хлопец/дзяўчына, якія прайшлі вы-
праву вандр оўніка/фіат.

Кап’ё — аб’яднанне скаўтаў па 5–8 чалавек.
Кап’явы — лідар кап’я.
Звяз — адзінка скаўтаў, аб’яднанне некалькіх (3–4) коп’яў.
Звязовы — лідар з вяза.
Дружына — аб’яднанне зграі(яў), звяза(аў), кола маладых 

вандроўнікаў і кола шэфаў у адну адзінку. 
Дружыновы — лідар дружыны.
Харугва — аб’яднанне дружынаў.
Харужы — лідар харугвы.
Чарада — аб’яднанне ваўчанятаў ці божых каровак максі-

мальнай колькасцю 6 чалавек.
Чарадовы/чарадовая — лідар чарады. 



160 161

Вандроўнік — ступень скаўцкай фармацыі ў хлопцаў ад 17-ці 
гадоў.

Кола — аб’яднанне вандроўнікаў, можа складацца з каман-
даў. Колам таксама называецца аб’ядна нне божых каро-
вак. 

Выпрабаванне шляху — індывідуальнае заданне для мала-
дога вандроўніка падчас самотнай вандроўкі.

Пастанова маладога вандроўніка — цырымонія, падчас 
якой малады вандроўнік абірае служэнне і становіцца 
вандроўнікам.

Выправа вандроўніка — цырымонія ў вандроўніка, якая за-
вяршае скаўцкую фармацыю.

Правадніца — ст упень скаўцкай фармацыі ў дзяўчат. Унутры 
ступені адрозніваюць маладую правадніцу,  правадніцу, 
скаўтку Пагоні.

Вогнішча — аб’яднанне правадніц, можа складацца з ка-
мандаў.

Апякунка шляху — часцей за ўсё скаўтка RS, які дапамагае 
правадніцы ў фармацыі.

Пастанова правадніцы  — гэта апошні этап на шляху скаўтын-
гу, калі правадніца бярэ на сябе абавязак захоўваць хрыс-
ціянскі стыль жыцця, засвоены ў скаўтынгу, да канца 
свайго жыцця, абраўшы для гэтага свой сімвал і дэвіз. 

Шэф — вандроўнік ці правадніца, якія выконваюць педага-
гічную функцыю.

Вярхоўная рада — у склад рады ў в  а ходзяць сябры ўправы 
і сябры, абраныя Асамблеяй на трохгадовы тэрмін б оль-
шасцю галасоў таемным галасаваннем з ліку тытулярных 
сябраў. Рада павінна складацца мінімум з трох абраных 
сябраў.

ФЕС — Федэрацыя Еўрапейскага Скаўтынгу. 
Адзнака RS — металічныя літары RS (Rover Scout — Скаўт 

Вандроўнік).
UIGSE — International Union of Guides  and Scouts of Europe 

(Міжнародны Саюз Шэфаў і Скаўтаў Еўропы). 
Каміс ар харугваў — тое, што і харужы.
Камісар штандара — тое, што і штандаровы.
Генеральны камісар — галоўны  скаўт у краіне.
Нацыянальны камісар — дапаможны Генеральнага камі сара.
Федэральны камісар — галоўны скаўт у Федэрацыі.


